
აკრონიმები და შემოკლებები

შიდსი	 შეძენილი იმუნოდეფიციტის სინდრომი
CSE	 ადამიანის სექსუალობის შესახებ ყოვლისმომცველი განათლება
EMIS	 განათლების მართვის საინფორმაციო სისტემა 
GBV	 გენდერული ნიშნით ძალადობა
აივ	 ადამიანის იმუნოდეფიციტის ვირუსი
ICT	 ინფორმაციული და საკომუნიკაციო ტექნოლოგიები
M&E	 მონიტორინგი და შეფასება
MICS	 მრავალინდიკატორული კლასტერული კვლევა 
MoES	 საქართველოს განათლებისა და მეცნიერების სამინისტრო 
NGO	 არასამთავრობო ორგანიზაცია
SERAT	 ადამიანის სექსუალობის შესახებ განათლების მიმოხილვისა და შეფასების ინსტრუმენტი 
სრჯ	 სექსუალური და რეპროდუქციული ჯანმრთელობა 
STEM	 მეცნიერება, ტექნოლოგია, ინჟინერია და მათემატიკა 
სგგი	 სქესობრივი გზით გადამდები ინფექციები 
TPDC	 მასწავლებელთა პროფესიული განვითარების ეროვნული ცენტრი 
UNESCO	 გაეროს განათლების, მეცნიერებისა და კულტურის ორგანიზაცია
UNFPA	 გაეროს მოსახლეობის ფონდი
UNICEF	 გაეროს ბავშვთა ფონდი
WASH	 წყალი, სანიტარია და ჰიგიენა 

მოკლე მიმოხილვა 

არსებული მდგომარეობის მიმოხილვა 

საქართველოს განათლების სისტემის ტრანსფორმაცია 2004 წელს დაიწყო, მას შემდეგ, რაც ამოქმედდა 
კანონი ზოგადი განათლების შესახებ, ზოგადი განათლების ეროვნული მიზნები და კომპეტენციებზე 
დაფუძნებული პირველი ეროვნული სასწავლო გეგმა. რეფორმები მიზნად ისახავდა განათლების მოდელის 
შეცვლას მოსწავლეზე ორიენტირებული მიდგომის გააქტიურებით, ასევე, მოსწავლეთა აღჭურვას ცოდნით, 
უნარებითა და დამოკიდებულებით, რაც ცხოვრებისთვის, შემდგომი განათლებისა და დასაქმებისთვის 
გამოადგებათ. 

მომდევნო – 2010 წლისა და 2018 წლის – თაობის ეროვნულ სასწავლო გეგმებში ყურადღება გამახვილდა 
უნარებსა და კომპეტენციებზე, მათ შორის, კრიტიკულ აზროვნებაზე, თანამშრომლობაზე, უსაფრთხოებასა 
და სასიცოცხლოდ მნიშვნელოვან სხვა უნარებზე. ეროვნული სასწავლო გეგმის მიხედვით, აღნიშნული 
უნარები გამჭოლ კომპეტენციებად ჩაითვალა, რომლებიც უნდა ჩართულიყო ზოგადი განათლებით 
გათვალისწინებულ ყველა საგანში და ზოგადი განათლების ყველა საფეხურზე. 2018 და 2019 წლებში, 
ეროვნული სასწავლო გეგმის გადასინჯვისას, შესაძლებელი გახდა ადამიანის სექსუალობის შესახებ 
განათლებასთან დაკავშირებული ზოგიერთი თემის ჩართვა საბაზო საფეხურის ისეთ საგნებში, როგორიცაა 
ბიოლოგია და სამოქალაქო განათლება. მიუხედავად აღნიშნული ნაბიჯისა, ადამიანის სექსუალობის შესახებ 
განათლება სუსტად არის წარმოდგენილი ქვეყნის ზოგადი განათლების სისტემაში. პოლიტიკის შემუშავე
ბაზე პასუხისმგებელი პირები ხშირად თავს არიდებენ აღნიშნულ თემას საზოგადოებაში არსებული სტიგმის 
გამო მაშინ, როცა ამ დარგის ექსპერტები და სასწავლო გეგმის ავტორები კვლავაც განაგრძობენ ადამიანის 
სექსუალობის შესახებ განათლებასთან დაკავშირებული თემების გაფართოებაზე ზრუნვას. აღწერილია 
შემთხვევები, როდესაც სკოლის მასწავლებლები თავს არიდებენ სასკოლო სახელმძღვანელოებში შესული 
იმ თავების სწავლებას, რომლებიც მოიცავენ რეპროდუქციასთან დაკავშირებულ ინფორმაციასა და თემებს. 
ამგვარმა სიტუაციამ განაპირობა განათლების, განსაკუთრებით, განათლების სისტემის კონტექსტში 
ადამიანის სექსუალობის შესახებ განათლების კვლევის აუცილებლობა. ადამიანის სექსუალობის შესახებ 
განათლების მიმოხილვისა და შეფასების ინსტრუმენტის (SERAT) გამოყენებით, შესაძლებელი გახდა 
ზოგადი სურათის შესწავლა, ასევე, ძლიერი მხარეების, გამოწვევებისა და შემდგომი ინტერვენციების 
მიმართულებით არსებულ შესაძლებლობათა იდენტიფიცირება. 

წინამდებარე მიმოხილვა მომზადდა 2021 წლის დეკემბრიდან 2022 წლის იანვრის პერიოდში, კონსულტა
ნტის მიერ, ქვემოთ ჩამოთვლილ დაინტერესებულ მხარეებთან თანამშრომლობით: საქართველოს 
განათლებისა და მეცნიერების სამინისტრო, გაეროს მოსახლეობის ფონდის (UNFPA) საქართველოს ოფისი 
და არასამთავრობო ორგანიზაცია „თანადგომა“. 

მეთოდები

მიმოხილვისას გამოყენებულია შემდეგი მეთოდები: 

•	შესაბამისი საერთაშორისო და ეროვნული ნორმატიული დოკუმენტების, სახელმწიფო პროგრამების, 
ეროვნული სასწავლო გეგმების, უნივერსიტეტების (საგანმანათლებლო და პედაგოგიური ფაკულტე
ტების) სილაბუსებისა და პროგრამების, სტატისტიკის, ანგარიშებისა და კვლევების სამაგიდო კვლევა 
და ანალიზი;

•	ინტერვიუები (5) საქართველოს განათლებისა და მეცნიერების სამინისტროს სკოლამდელი და 
ზოგადი განათლების განვითარების დეპარტამენტის უფროსის მოადგილესთან, განათლებისა და 
მეცნიერების სამინისტროს სასწავლო გეგმის შემუშავების კოორდინატორთან, ორი უნივერსიტეტის 
(აკაკი წერეთლის სახელმწიფო უნივერსიტეტისა და ბათუმის შოთა რუსთაველის სახელმწიფო უნი
ვერსიტეტის) წარმომადგენლებთან და რეპროდუქციული ჯანმრთელობის შესახებ ინფორმაციისა 
და კონსულტაციის ცენტრის „თანადგომის“ ყოვლისმომცველი სექსუალური განათლების (CSE) 
კომპონენტის მენეჯერთან.

შედეგები

მიმოხილვის ძირითადი შედეგებით დადასტურდა, რომ ადამიანის სექსუალობის შესახებ განათლება 
სუსტად არის წარმოდგენილი საქართველოს ზოგადი განათლების სისტემაში. ადამიანის სექსუალობის 
შესახებ განათლების ყველაზე ნაკლებ განვითარებული კომპონენტებია: ეროვნული სასწავლო გეგმა, 
მასწავლებელთა პირველადი მომზადებისა და პროფესიული განვითარების პროგრამები, მონიტორინგისა 
და შეფასების სისტემა და სრჯ მომსახურებებთან კავშირი. მიმოხილვამ აჩვენა, რომ სკოლა ვერ აწვდის 
ბავშვებსა და ახალგაზრდებს მნიშვნელოვან ინფორმაციას მათი გრძნობებისა და სხეულის, სექსუალური 
იდენტობის, გენდერული ნიშნით ძალადობის, ჯანსაღი ურთიერთობებისა და ამავე რიგის სხვა თემებისა თუ 
საკითხების შესახებ. ადამიანის სექსუალობის შესახებ განათლებასთან დაკავშირებული ზოგიერთი თემა 
შესულია ეროვნულ სასწავლო გეგმაში, თუმცა მიმოხილვამ აჩვენა, რომ ეს თემები არ არის წარმოდგენილი  
მასწავლებელთა პირველადი მომზადებისა და პროფესიული განვითარების პროგრამებში. გარდა ამისა, 
ეროვნულ დონეზე არ ფუნქციონირებს მონიტორინგისა და შეფასების სისტემა, რომელიც საჭიროა 
სასწავლო პროგრამის განხორციელების შესაფასებლად. 

განათლებისა და საზოგადოებრივი ჯანდაცვის მონაცემებს აგროვებენ გაეროს სააგენტოები და ეროვნული 
უწყებები. მიუხედავად ამისა, მიმოხილვამ აჩვენა, რომ სრულად არ არის ხელმისაწვდომი ადამიანის 
სექსუალობის შესახებ განათლების მიმოხილვისა და შეფასების ინსტრუმენტით (SERAT) გათვალისწი
ნებული მაჩვენებლები.

ამასთან, მიმოხილვამ გამოავლინა სამართლებრივი და პოლიტიკური კონტექსტის შესაბამისობა (მიუხე
დავად იმისა, რომ ადამიანის სექსუალობის შესახებ განათლება პირდაპირ არ არის ნახსენები) SERAT-ის 
პრინციპებთან, განსაკუთრებით ადამიანის უფლებათა დაცვის, დისკრიმინაციისა და ძალადობის წინა
აღმდეგ ბრძოლის თვალსაზრისით. თუმცა, აღნიშნულ თემაზე საზოგადოებაში არსებული განსაკუთრებული 

სტიგმის გამო, პოლიტიკის შემუშავებაზე პასუხისმგებელი პირები ხშირად თავს არიდებენ ადამიანის 
სექსუალობის შესახებ განათლებაზე საუბრებს, რაც დამატებით ბარიერს ქმნის თემის ადვოკატირებისა და 
მხარდაჭერის კუთხით.  

რეკომენდაციები

წარმოებული მიმოხილვის საფუძველზე შემუშავდა შესაბამისი დაინტერესებული პირებისათვის განკუთვ
ნილი რეკომენდაციები. 

რეკომენდაციები დახარისხებულია ადამიანის სექსუალობის შესახებ განათლების მიმოხილვისა და 
შეფასების ინსტრუმენტის (SERAT) თითოეული ძირითადი მიმართულების მიხედვით. ესენია: მონაცემები, 
სამართლებრივი და პოლიტიკური კონტექსტი, შინაარსი, სწავლება და სწავლა, მასწავლებელთა მომზა
დება/ტრენინგი და მონიტორინგი და შეფასება.

მოწოდებული რეკომენდაციები მოიცავს ხუთ კომპონენტს :

ა)	 შესაბამისი ნორმატიული დოკუმენტების გადახედვა/განახლება და შემუშავება, ადამიანის სექსუ
ალობის შესახებ განათლებისა და მასთან დაკავშირებულ მომსახურებათაების მხარდასაჭერად; 

ბ)	 შინაარსისა და რესურსების, მათ შორის, ციფრული რესურსების შემუშავება: სასწავლო გეგმა, მასწ
ავლებელთა პირველადი მომზადებისა და პროფესიული განვითარების პროგრამები, სახელმძღვა
ნელოები მშობლებისთვის და ა.შ.; 

გ)	 ადამიანის სექსუალობის შესახებ განათლების სხვადასხვა თემაზე კონკრეტულ სამიზნე ჯგუფთა 
შესაძლებლობების განვითარება. ეს ჯგუფებია: პედაგოგები, სკოლის სამედიცინო პერსონალი, 
მშობლები, უნივერსიტეტთა აკადემიური პერსონალი, პედაგოგიური ფაკულტეტების სტუდენტები 		
(ანუ მომავალი მასწავლებლები); 

დ)	 ქოუჩინგი (მასწავლებლების მხარდაჭერა), მონიტორინგი, შეფასება სასწავლო გეგმის დასანერგად, 
მნიშვნელოვან ცხოვრებისეულ უნარებზე ორიენტირება, მათ შორის, იმ უნარებსა და კომპეტენციებზე, 
რომლებიც განსაზღვრულია ადამიანის სექსუალობის შესახებ განათლებასთან დაკავშირებული 
ტექნიკური გაიდლაინებით;

ე)	 მონაცემთა შეგროვების სხვადასხვა ინსტრუმენტისა და გამოკითხვების კოორდინაცია შესაბამისი 
მონაცემების მოსაპოვებლად, მათ შორის, იმ მონაცემების, რასაც ითვალისწინებს ადამიანის სექსუ
ალობის შესახებ განათლების მიმოხილვისა და შეფასების ინსტრუმენტი (SERAT) ჯანდაცვისა და 
განათლების კუთხით. 

წინასიტყვაობა და ამოცანები

ადამიანის სექსუალობის შესახებ განათლებას საქართველოს განათლების სისტემაში არასოდეს ეთმო
ბოდა სათანადო ყურადღება. მისი მნიშვნელობა და საჭიროება არ აისახებოდა სამართლებრივ და 
პროგრამულ დოკუმენტებში. გაეროს მოსახლეობის ფონდისა (UNFPA) და არასამთავრობო ორგანიზაცია 
„თანადგომის“ ერთობლივი ძალისხმევით, მხოლოდ ახლახან, 2018-2019 წლებში, შეიტანეს მესამე თაობის 
ეროვნულ სასწავლო გეგმაში ადამიანის სექსუალობის შესახებ განათლების ზოგიერთი თემა.

მესამე თაობის ეროვნული სასწავლო გეგმის დანერგვა დაიწყო 2016 წელს და შეეხო დაწყებით კლასებს, 
2018 წელს კი გაგრძელდა განათლების საბაზო საფეხურზე. სწორედ საბაზო საფეხურის სასწავლო გეგმაშია 
წარმოდგენილი ადამიანის სექსუალობის შესახებ განათლებასთან დაკავშირებული თემების უმრავლე
სობა. მოგვიანებით, 2021 წელს, ჩატარდა ანალიზი თუ რამდენად აისახებოდა ეროვნული სასწავლო გეგმით 
გათვალისწინებული ადამიანის სექსუალობასთან დაკავშირებული თემები მასწავლებელთა მომზადება-
ტრენინგისა და საგამოცდო პროგრამებში. მიმოხილვამ აჩვენა, რომ მართალია, ეროვნული სასწავლო გეგმა 
მოიცავს ადამიანის სექსუალობასთან დაკავშირებულ მნიშვნელოვან თემებს (მათ შორის, აივ-ს, ადრეულ 
ასაკში ქორწინებას, სქესობრივი გზით გადამდებ ინფექციებს (სგგი) და ა.შ.), მაგრამ ეს თემები არ შედის 
მასწავლებლის პროფესიულ სტანდარტში და, შედეგად, არც მასწავლებელთა პირველადი მომზადებისა და 
პროფესიული განვითარებისა თუ საგამოცდო პროგრამებში. 

ადამიანის სექსუალობის შესახებ განათლების მიმოხილვისა და შეფასების ინსტრუმენტის (SERAT) 
საშუალებით ჩატარებული მიმოხილვა ასეთ კონკრეტულ ამოცანებს ისახავდა: 

•		აღეწერა ადამიანის სექსუალობის შესახებ განათლების მხრივ ქვეყანაში არსებული საერთო 
მდგომარეობა; 

•		დაედგინა ძლიერი მხარეები, გამოწვევები და შესაძლებლობები;

•		შეემუშავებინა რეკომენდაციები და განესაზღვრა შემდგომი ნაბიჯები;

•		დაინტერესებულ მხარეებს მიმოხილვის შედეგები გამოეყენებინათ კომუნიკაციისა და შემდგომი 
ადვოკატირებისათვის.

მეთოდები

მიმოხილვის მომზადების პროცესში გამოიყენეს შემდეგი მეთოდები:

•		შესაბამისი საერთაშორისო და ეროვნული ნორმატიული დოკუმენტების, სახელმწიფო პროგრამების, 
ეროვნული სასწავლო გეგმისა და განათლებასთან დაკავშირებული სხვა დოკუმენტების სამაგიდო 
კვლევა; 

•		ეროვნული და საერთაშორისო ორგანიზაციების მიერ წარმოებული სტატისტიკა, რომელიც უკავშირ
დება სექსუალობის შესახებ სწავლების სხვადასხვა კომპონენტს, ახალგაზრდებს, აივ/შიდსსა და სხვა 
თემებს და შესაბამისი ანგარიშების სამაგიდო კვლევა;

•		ინტერვიუები შესაბამის დაინტერესებულ მხარეებთან, როგორიცაა: საქართველოს განათლებისა და 
მეცნიერების სამინისტროს სკოლამდელი და ზოგადი განათლების განვითარების დეპარტამენტის 
უფროსის მოადგილე, განათლებისა და მეცნიერების სამინისტროს სასწავლო გეგმის შემუშავების 
კოორდინატორი, ორი უნივერსიტეტის (აკაკი წერეთლის სახელმწიფო უნივერსიტეტისა და ბათუმის 
შოთა რუსთაველის სახელმწიფო უნივერსიტეტის) წარმომადგენლები და რეპროდუქციული ჯანმრთე
ლობის შესახებ ინფორმაციისა და კონსულტაციის ცენტრის „თანადგომის“ ყოვლისმომცველი 
სექსუალური განათლების (CSE) კომპონენტის მენეჯერი.

წყაროები

მიმოხილვისას სახელმძღვანელო მიზნებისთვის გამოიყენეს შემდეგი დოკუმენტები:

•		საქართველოს კონსტიტუცია

•		გაეროს კონვენცია ბავშვის უფლებების შესახებ

•		საქართველოს ბავშვის უფლებათა კოდექსი

•		საქართველოს სამოქალაქო კოდექსი

•		საქართველოს სისხლის სამართლის კოდექსი

•		საქართველოს კანონი სქესობრივი თავისუფლებისა და ხელშეუხებლობის წინააღმდეგ მიმართულ 
დანაშაულთან ბრძოლის შესახებ

•		საქართველოს კანონი ქალთა მიმართ ძალადობის ან/და ოჯახში ძალადობის აღკვეთის, ძალადობის 
მსხვერპლთა დაცვისა და დახმარების შესახებ

•		საქართველოს კანონი აივ ინფექცია/შიდსის შესახებ

•		საქართველოს კანონი ზოგადი განათლების შესახებ

•		საქართველოს კანონი პაციენტის უფლებების შესახებ

•		საქართველოს მთავრობის დადგენილება ბავშვთა დაცვის მიმართვიანობის (რეფერირების) 
პროცედურების დამტკიცების თაობაზე

•		მესამე თაობის ეროვნული სასწავლო გეგმა 

•		დაავადებათა კონტროლისა და საზოგადოებრივი ჯანმრთელობის ეროვნული ცენტრის სტრატეგია

•		მასწავლებლის პროფესიული სტანდარტი

•		მომავალ მასწავლებელთა პირველადი საუნივერსიტეტო მომზადების პროგრამები (300 კრედიტი
ანი ინტეგრირებული საბაკალავრო და სამაგისტრო პროგრამა დაწყებითი კლასების მასწავლებ
ლებისთვის და 60 კრედიტიანი პროგრამა საგნის მასწავლებლებისთვის) 

•		გაეროს ბავშვთა ფონდის (UNICEF) მიერ 2018 წელს საქართველოში წარმოებული 
მრავალინდიკატორული კლასტერული კვლევა (MICS). 

ადამიანის სექსუალობის შესახებ განათლების მიმოხილვისა და 
შეფასების ინსტრუმენტი (SERAT)

ადამიანის სექსუალობის შესახებ განათლების მიმოხილვისა და შეფასების ინსტრუმენტი (SERAT) Excel-ზე 
დაფუძნებული ინსტრუმენტია, რომელიც შეიმუშავა გაეროს განათლების, მეცნიერებისა და კულტურის 
ორგანიზაციამ (UNESCO) და რომლის საშუალებითაც აგროვებენ და აანალიზებენ მონაცემებს ადამიანის 
სექსუალობის შესახებ სწავლების ყველა კომპონენტზე (მათ შორისაა სამართლებრივი ბაზა, შინაარსი, 
მასწავლებელთა მომზადება/ტრენინგი, მონიტორინგი და შეფასება). აღნიშნული ინსტრუმენტი საშუა
ლებას გვაძლევს, მოვიპოვოთ ინფორმაცია, თუ რა კომპონენტები, თემები, კონცეფციები, შინაარსი და 
მაჩვენებლებია აუცილებელი ადამიანის სექსუალობის შესახებ განათლების თვალსაზრისით ქვეყანაში 
არსებული სრულყოფილი სურათის მისაღებად. მიმოხილვის შედეგები წარმოდგენილია სვეტებიანი 
დიაგრამებით, რომელთაც ავტომატურად ქმნის სექსუალური განათლების მიმოხილვისა და შეფასების 
ინსტრუმენტი (SERAT) და იძლევა საშუალებას, დაუყოვნებლივ გაანალიზდეს პროგრამის ძლიერი და სუსტი 
მხარეები. ხსენებული ინსტრუმენტი ამარტივებს ადამიანის სექსუალობის შესახებ განათლების თითოეული 
კომპონენტის შეფასებას შემდეგი მაჩვენებლების საშუალებით: „წარმოდგენილია“, „წარმოდგენილია 
ნაწილობრივ“, „არ არის წარმოდგენილი“ ან „მონაცემი არ არის ხელმისაწვდომი“. 

ინსტრუმენტი გვეხმარება, შევაფასოთ ადამიანის სექსუალობის შესახებ განათლების თვალსაზრისით 
არსებული ვითარება; ასევე, ჯანდაცვისა და გენდერის მიმართულებით დავუკავშიროთ ის სამართლებრივ 
და პოლიტიკურ კონტექსტს. ამ ინფორმაციით შეუძლია ისარგებლოს სხვადასხვა დაინტერესებულმა პირმა, 
მათ შორის, პოლიტიკოსმა, პედაგოგმა, ჯანდაცვის მუშაკმა და მშობელმა. 

პროცედურა

მიმოხილვა მოიცავდა შემდეგ თანმიმდევრულ ეტაპებს:  

1.	 ადამიანის სექსუალობის შესახებ განათლების მიმოხილვისა და შეფასების ინსტრუმენტის (SERAT), 
მასში მოცემული საკითხებისა და იმ ინფორმაციის გაცნობა, რომლის შეტანაც საჭიროა ინსტრუმენ
ტის ველებში;

2.	 ინფორმაციის ხელმისაწვდომი წყაროების იდენტიფიცირება და მიმოხილვა; 

3.	 გასაუბრება/ინტერვიუ ძირითად დაინტერესებულ მხარეებთან ;

4.	 საბოლოო ანგარიში და დამტკიცება.

5.	 მიმოხილვას აფერხებდა ეროვნულ დონეზე მრავალ კომპონენტში მონაცემებისა და მაჩვენებლების 
არარსებობა, ამდენად, საჭირო გახდა სხვადასხვა ანგარიშისა და დოკუმენტის შესწავლა შესაბამისი 
მონაცემების მისაკვლევად.

შედეგები

განათლებისა და საზოგადოებრივი ჯანდაცვის მონაცემები

აღნიშნული მიმოხილვისთვის მონაცემთა ყველაზე უხვ წყაროს წარმოადგენდა მრავალინდიკატორული 
კლასტერული კვლევა (MICS), რომელიც მოამზადა გაეროს ბავშვთა ფონდმა (UNICEF) სხვადასხვა პარტ
ნიორთან, მათ შორის, გაეროს მოსახლეობის ფონდთან (UNFPA) თანამშრომლობით. ამავე მიმოხ
ილვისთვის ყველაზე ხშირად გამოყენებული მეორე წყაროა გაეროს განათლების, მეცნიერებისა და 
კულტურის ორგანიზაციის (UNESCO) სტატისტიკურ მონაცემთა ბაზა (კონკრეტულად UIS.Stat). აივ/შიდსზე 
მონაცემთა წყაროდ გამოყენებულია შიდსის ეროვნული ცენტრის ოფიციალური ვებგვერდი. საქართვე
ლოს განათლებისა და მეცნიერების სამინისტროს განათლების მართვის საინფორმაციო სისტემა (EMIS) 
გვაწვდის სტატისტიკური მონაცემებს ქვეყნის განათლების სექტორის შესახებ. თუმცა, უმეტეს შემთხვევაში, 
EMIS არ გვაწვდის განათლებასთან დაკავშირებულ ყველა მონაცემს. შესაბამისად, მიმოხილვისთვის 
საჭირო ბევრი მონაცემი სისტემის ვებგვერდზე არ მოიპოვება. 

ხაზგასმით უნდა აღინიშნოს, რომ ხელმისაწვდომი წყაროების უმეტესობა არ გვაწვდის მონაცემებს იმ 
მაჩვენებლებისა და/ან ასაკობრივი კატეგორიების მიხედვით, რომლებსაც ითვალისწინებს ადამიანის 
სექსუალობის შესახებ განათლების მიმოხილვისა და შეფასების ინსტრუმენტი (SERAT). ზოგიერთი 
მაჩვენებელი ყოვლისმომცველ მრავალინდიკატორულ კლასტერულ კვლევაშიც კი (MICS) არ იყო მოცემული.

განათლებასთან დაკავშირებული მონაცემები 
საქართველოს ზოგადსაგანმანათლებლო სისტემა სამი საფეხურისგან შედგება და მოიცავს I-XII კლასებს. 
კანონმდებლობის თანახმად, I-IX კლასები ითვლება სავალდებულოდ. მონაცემების მიხედვით, ბავშვების 
ჩართულობა ზოგადი განათლების ყველა საფეხურზე ძალიან მაღალია და დაწყებით საფეხურზე (I-VI კლა
სები) შეადგენს 99,38%, საბაზო საფეხურზე – 98,84% და საშუალო საფეხურზე – 94,96%. საშუალო საფეხურზე 
მოსწავლეთა ჩარიცხვის შედარებით დაბალი მაჩვენებელი შეიძლება აიხსნას შემდეგით: ა) საშუალო 
საფეხური არ არის განათლების სავალდებულო დონე, შესაბამისად, მოზარდებმა შეიძლება გადაწყვიტონ 
პროფესიული განათლების მიღება ან სამუშაო ბაზარს შეუერთდნენ; ბ) არის სკოლის მიტოვების შემ
თხვევები, განსაკუთრებით, საშუალო საფეხურზე.

დაწყებით საფეხურზე გენდერული თანასწორობის ინდექსი შეადგენს 1.01-ს, ხოლო საშუალო საფეხურზე – 
1.03-ს. ქვეყანა, ფაქტობრივად, არანაირი გამოწვევის წინაშე არ დგას სასკოლო განათლებაზე გოგონებისა 
და ბიჭების თანაბარი წვდომის თვალსაზრისით.

მასწავლებლებსა და მოსწავლეებს შორის თანაფარდობის კოეფიციენტი დაწყებით საფეხურზე შეადგენს 
10-ს, ხოლო საშუალო საფეხურზე – 6,5-ს. აღინიშნება მასწავლებლების ნაკლებობა, განსაკუთრებით, 
საშუალო საფეხურზე – მეცნიერების, ტექნოლოგიის, ინჟინერიისა და მათემატიკის (STEM) საგნებში, 
პატარა სოფლებსა და მთიან რეგიონებში. საქართველოს განათლებისა და მეცნიერების სამინისტრო 
ახორციელებს მხარდაჭერის პროგრამებს, რაც გულისხმობს სხვა რეგიონებიდან ამ შორეულ რეგიონთა 
სკოლებში მასწავლებლების გაგზავნას.

აივ/შიდსის და სქესობრივი გზით გადამდები სხვა ინფექციები (სგგი)
ხელმისაწვდომი მონაცემების თანახმად, საქართველო აივ ინფექციის გავრცელების თვალსაზრისით 
დაბალი მაჩვენებლების მქონე ქვეყნებს განეკუთვნება. ეს მაჩვენებელი, ძირითადად, მაღალია მამრო
ბითი სქესის პირთა იმ კატეგორიაში, რომელსაც სქესობრივი კავშირები აქვს მამაკაცებთან, ასევე, ტრანს
გენდერ პირებში. ქვეყნის მასშტაბით მოსახლეობაში აივ ინფექციის გავრცელების მაჩვენებელი 0,3%-ია. 
საქართველოს შიდსის ეროვნული ცენტრის მონაცემებით, 2022 წლის თებერვლისთვის აივ/შიდსის 9,221 
შემთხვევა იყო დაფიქსირებული, აქედან 74,7% – კაცებს შორის, ხოლო 25,3% – ქალებს შორის. პაციენტთა 
უმრავლესობა 29-დან 40 წლამდე ასაკობრივ ჯგუფს განეკუთვნება.

2018 წელს ჩატარებული მრავალინდიკატორული კლასტერული კვლევის (MICS) მონაცემთა ანალიზი აჩვე
ნებს, რომ საქართველოს მოსახლეობაში აივ ინფექციის შესახებ ინფორმირებულობის დონე დაბალია. 
ჯამში, 15-დან 29 წლამდე ასაკის ახალგაზრდების მხოლოდ 13,5% ფლობს სრულყოფილ ცოდნას აივ/შიდსის 
პრევენციის შესახებ, რომელთაგანაც 14,1% კაცია, ხოლო 13,2% – ქალი. ცოდნის დაბალი დონით გამოირჩევა 
15-დან 19 წლამდე ასაკობრივი ჯგუფი – მდედრობითი სქესის წარმომადგენელთა მხოლოდ 9,5% და 
მამრობითი სქესის წარმომადგენელთა 8,3% ფლობს სრულყოფილ ინფორმაციას აივ/შიდსის პრევენციის 
შესახებ.

საერთო ჯამში, 15-დან 24 წლამდე ასაკის ქალების 39,7% და ამავე ასაკის კაცების 38,9% ამჟღავნებს აივ-
ით ინფიცირებული პირების მიმღებლობას. ეს ადასტურებს, რომ ქვეყანაში ჯერ კიდევ მძლავრობს სტიგმა 
ინფიცირებულთა მიმართ, რაც ინფორმაციის ნაკლებობით აიხსნება. 

ვინაიდან ახალგაზრდებს შორის აივ ინფექციის შემთხვევათა ზრდის ტენდენცია შეინიშნება, მათ შორის 
აივ/შიდსის პრევენციის მექანიზმებზე ცოდნის დაბალი დონე საფრთხილოა და მოგვარებას საჭიროებს, 
განსაკუთრებით, განათლების გზით. ასევე აუცილებელია ძალისხმევა აივ-ით ინფიცირებულ პირებთან 
დაკავშირებული სტიგმის აღმოსაფხვრელად, რასაც ასევე განათლების საშუალებით უნდა მივაღწიოთ.

ვერ მოხერხდა მონაცემების მოპოვება 15-დან 24 წლამდე ახალგაზრდებს შორის სქესობრივი გზით გადამ
დები ინფექციების (სგგი) გავრცელების შესახებ.

მოზარდების სექსუალური ქცევა: 
2019 წლის მონაცემებით, მოზარდებს შორის ფერტილობის მაჩვენებელი 5,6-ს შეადგენს. იმ მოზარდების 
პროცენტული წილი, რომლებსაც სქესობრივი კავშირი ჰქონდათ 15 წლის ასაკამდე, დაბალია და გოგონებს 
შორის 1,7%-ია, ხოლო ბიჭებს შორის – 0%. 

კონტრაცეფცია
ზოგადად, 15-დან 49 წლის ჩათვლით ქალების 40,9% იყენებს კონტრაცეფციის რომელიმე მეთოდს. 15-დან 
19 წლის ჩათვლით გოგონების მხოლოდ 13,8% იყენებს კონტრაცეფციის რომელიმე თანამედროვე მეთოდს 
(აღნიშნულ ასაკობრივ ჯგუფში არიან როგორც ქორწინებაში მყოფი გოგონები, ასევე სექსუალურად აქტი
ური გოგონები, რომლებიც არასდროს ყოფილან ქორწინებაში). გარდა ამისა, მრავალინდიკატორული 
კლასტერული კვლევის (MICS) მონაცემებით, 15-დან 19 წლის ჩათვლით გოგონების 22,4%-ის შემთხვევაში არ 
არის დაკმაყოფილებული ოჯახის დაგეგმვის მიმართულებით არსებული საჭიროებები.

გენდერული ნიშნით ძალადობა და გენდერული თანასწორობა
ხელმისაწვდომი არ არის მონაცემები სექსუალური ძალადობისა და შევიწროების შესახებ, ასევე, ქმრების 

მიერ ცოლებზე ფიზიკური ძალადობისა ან ცემის მიმართ ადამიანთა დამოკიდებულების შესახებ. თუმცა, 
გაეროს ქალთა ორგანიზაციის მიერ ჩატარებულ ქალთა მიმართ ძალადობის ეროვნულ კვლევაში აღნიშ
ნულია, რომ ქალებისა და კაცების თითქმის ერთი მესამედი თანხმდება სულ მცირე ერთ მიზეზზე, 
რის გამოც ქმარმა შეიძლება იძალადოს ცოლზე, რაც საქართველოში ძალადობის მიმღებლობასა და 
შემწყნარებლობაზე მიუთითებს. ამასთანავე, ქალების 26% აღნიშნავს, რომ გამოუცდიათ არაპარტნიორის 
მხრიდან სექსუალური ძალადობა ან/და შევიწროება, მათ შორის ბავშვობის ასაკში სექსუალური ძალადობა. 
მრავალდინდიკატორული კლასტერული კვლევის (MICS) მონაცემთა თანახმად კი, 14-49 წლის ასაკის ქალე
ბის 0.9% და კაცების 0.6% ტოფილა ფიზიკური ძალადობის ან შეურაცხყოფის მსხვერპლი ბოლო 12 თვის 
განმავლობაში. ხაზგასმით უნდა აღინიშნოს, რომ ქვეყანაში, ზოგადად, ქალები თავად ძალიან იშვიათად 
აცხადებენ ოჯახში მათ მიმართ ძალადობის, განსაკუთრებით, სექსუალური ძალადობის ფაქტების შესახებ. 

15 წლამდე ასაკში დაქორწინებული ქალების პროცენტული წილი თანდათან მცირდება და 2018 წელს 1,5% 
შეადგინა. გარდა ამისა, ქალების 17,3% იყო 18 წლამდე დაქორწინებული. აღნიშნული მაჩვენებელი უფრო 
დაბალია კაცებს შორის. მათგან 15 წლამდე ასაკში მხოლოდ 0,3% იყო დაქორწინებული, ხოლო 18 წლამდე 
– 2,7%. 

ქალის სასქესო ორგანოების დასახიჩრება/მოკვეთის საზიანო პრაქტიკის შესახებ ემპირიული მტკიცე
ბულება საქართველოში არ მოიპოვება, თუმცა გავრცელებულია მოსაზრებები პრაქტიკის არსებობასთან 
დაკავშირებით. 

სამართლებრივი და პოლიტიკური კონტექსტი

დიაგრამა 1 აჩვენებს, რომ სამართლებრივი და პოლიტიკური კონტექსტი, ადამიანის სექსუალობის შესახებ 
ბევრი კომპონენტის მიმართულებით, კარგად არის განვითარებული, განათლების ზოგად კომპონენტებთან 
შედარებით. 

 დიაგრამა 1

განათლების პოლიტიკა და სტრატეგიები
ადამიანის სექსუალობის შესახებ განათლების საჭიროება ასახულია განათლების პოლიტიკასა და 
სტრატეგიებთან დაკავშირებულ დოკუმენტებში. საქართველომ გაეროს ბავშვთა უფლებების კონვენციის 
რატიფიცირება 1994 წელს მოახდინა. ხოლო 2019 წელს, აღნიშნული კონვენციის საფუძველზე, საქართვე
ლოს პარლამენტმა მიიღო ბავშვის უფლებათა კოდექსი. 2005 წელს მიღებულ კანონში ზოგადი განათლე
ბის შესახებ ხაზგასმულია არადისკრიმინაციული, არაძალადობრივი, მხარდამჭერი და შემწყნარებლური 
საგანმანათლებლო გარემოს მნიშვნელობა ყველასთვის. კანონის ხედვა ასახულია ეროვნულ სასწავლო 
გეგმაშიც.1 

განათლებისა და მეცნიერების სამინისტროს ინსტიტუციური სისტემა მხარს უჭერს ქვეყანაში არადის
კრიმინაციული, ძალადობისგან თავისუფალი განათლების სისტემის ფუნქციონირებას. ამის უზრუნველ
საყოფად სამინისტროს რამდენიმე სტრუქტურა მუშაობს შესაბამისი მიმართულებებით: სკოლამდელი და 
ზოგადი განათლების განვითარების დეპარტამენტი მუშაობს განათლების შინაარსის, მათ შორის,   ეროვ
ნული სასწავლო გეგმის, სახელმძღვანელოების შეფასებისა და სასწავლო გეგმის დანერგვის სახელმ
ძღვანელო პრინციპების შემუშავების მიმართულებით; აუდიტის დეპარტამენტი მუშაობს ბავშვების, 
მასწავლებლებისა და სასკოლო საზოგადოების სხვა წევრების უფლებათა დარღვევის შემთხვევებზე; 
ხოლო საგანმანათლებლო დაწესებულებათა მანდატურის სამსახური მუშაობს სკოლებში უსაფრთხოებისა 
და სკოლის მოსწავლეების ფსიქოლოგიური მხარდაჭერის უზრუნველსაყოფად (მის განკარგულებაშია 

1. ამჟამად, ქვეყნის მთელ ტერიტორიაზე არსებულ ყველა სკოლაში გამოიყენება მესამე თაობის ეროვნული სასწავლო გეგმა.	

0% 20% 40% 60% 80% 100%

განათლების პოლიტიკა 
და სტრატეგიები

სამართლებრივი ჩარჩო

მომსახურებებთან კავშირი

სულ

სამართლებრივი და პოლიტიკური კონტექსტი

წარმოდგენილია 
ნაწილობრივ 

წარმოდგენილია არ არის 
წარმოდგენილი

რვა რეგიონული ცენტრი, რომელთა დანიშნულებაც მხოლოდ ფსიქოლოგიური მხარდაჭერაა). საგან
მანათლებლო და სამეცნიერო ინფრასტრუქტურის განვითარების სააგენტო პასუხისმგებელია სკოლების 
ინფრასტრუქტურაზე, მათ შორის, წყლის, სანიტარიისა და ჰიგიენის (WASH) ობიექტებზე.

სკოლებში არ არის დანერგილი ადამიანის სექსუალობის შესახებ განათლების პროგრამა (როგორც დამო
უკიდებელი საგანი ან პროგრამა). შესაბამისად, სამინისტროს ბაზაზე არ არსებობს სტრუქტურა, რომლის 
ფუნქციაც ამ პროგრამის მხარდაჭერა იქნებოდა. თუმცა, განათლების სამინისტროს სკოლამდელი და 
ზოგადი განათლების განვითარების დეპარტამენტი მხარს უჭერს ყველა შინაარსობრივ საკითხს, მათ შორის, 
იმ საგნებსა და პროგრამებს, რომლებშიც შესულია ადამიანის სექსუალობის შესახებ განათლებასთან 
დაკავშირებული თემები. 

სამართლებრივი ჩარჩო
ყველაზე მყარი კომპონენტია, რადგან მოიცავს კარგად ფორმულირებულ კანონებს ადამიანის უფლებებისა 
თუ ნებისმიერი ფორმის ძალადობის, დისკრიმინაციისა და შევიწროების შესახებ. გარდა იმ საერთაშო
რისო და ეროვნული კანონებისა, რომელთა ჩამონათვალიც მოცემულია ქვეთავში „განათლების პოლიტიკა 
და სტრატეგიები“, არსებობს რამდენიმე ეროვნული კანონი, რომელთა ერთობლიობა ძალადობისა და 
დისკრიმინაციის წინააღმდეგ ბრძოლისა და ადამიანის უფლებების დაცვის მყარ საფუძველს ქმნის. 
საქართველოს სისხლის სამართლის კოდექსში განმარტებულია ის ღონისძიებები, რომლებიც ტარდება 
ბავშვთა მიმართ ნებისმიერი ფორმის ძალადობის და, მათ შორის, სექსუალური ძალადობის შემთხვევაში. 
საქართველოს რამდენიმე კანონი ერთმნიშვნელოვნად ეხება გენდერული ნიშნით ძალადობას, ოჯახში 
ძალადობას და სექსუალური თავისუფლების წინააღმდეგ დანაშაულებს; ესენია: საქართველოს კანონი 
ქალთა მიმართ ძალადობის ან/და ოჯახში ძალადობის აღკვეთის, ძალადობის მსხვერპლთა დაცვისა და 
დახმარების შესახებ (2006) და საქართველოს კანონი სქესობრივი თავისუფლებისა და ხელშეუხებლობის 
წინააღმდეგ მიმართულ დანაშაულთან ბრძოლის შესახებ (2020); ხოლო 2016 წელს საქართველოს 
მთავრობამ მიიღო დადგენილება ბავშვთა დაცვის მიმართვიანობის (რეფერირების) პროცედურების 
დამტკიცების შესახებ. საქართველოს სამოქალაქო კოდექსი, საქართველოს კანონი პაციენტის უფლებების 
შესახებ და საქართველოს კანონი აივ ინფექცია/შიდსის შესახებ ასევე ემსახურება უსაფრთხოებისა და 
დაცვის უზრუნველყოფას.

მომსახურებებთან კავშირი
აღნიშნული კომპონენტი ქვეყანაში ყველაზე ნაკლებად არის განვითარებული. მოცემული ანგარიშიდან 
ვიგებთ, რომ განათლება, პოლიტიკური თუ სამართლებრივი კონტექსტი სუსტად ან საერთოდ არ უკავ
შირდება მომსახურებებს. პირველ რიგში უნდა აღინიშნოს, რომ ქვეყნის მასშტაბით არც ერთ სკოლას არ 
მიეწოდება  ჯანდაცვის სერვისები. ზოგიერთ სკოლას ჰყავს სკოლის ექიმი, თუმცა – იშვიათად. შესაბამისად, 
არ არსებობს პრეცედენტი, რომ  სკოლის ექიმმა მოსწავლეებს შესთავაზა სექსუალურ და რეპროდუქციულ 
ჯანმრთელობასთან დაკავშირებული (სრჯ) რაიმე ტიპის მომსახურება.

2022 წლის 21 მარტს, განათლებისა და მეცნიერების მინისტრმა გამოსცა ბრძანება No.41 „ზოგად
საგანმანათლებლო სკოლებში სამედიცინო პერსონალის ფუნქციების სტანდარტებისა და სკოლებში 
სამედიცინო მომსახურების (ექიმის კაბინეტის) ფუნქციონირების წესის დამტკიცების შესახებ“. საქარ
თველოს განათლებისა და მეცნიერების სამინისტრო გეგმავს სამედიცინო პერსონალის (ექიმის, ან 
ექთნის) დასაქმებას ყველა სკოლაში, მთელი ქვეყნის მასშტაბით. თუმცა, სკოლის ექიმის ფუნქცია მაინც 
შემოიფარგლება ბავშვებისა და მოზარდებისთვის ინფორმაციის მიწოდებით, ვიდრე კონკრეტული 
სერვისის გაწევით.

ამოცანები და პრინციპები

„ამოცანებისა და პრინციპების“ თვალსაზრისით მონაცემების აღწერისა და ანალიზისთვის შესწავლილია 
ეროვნული სასწავლო გეგმა (მესამე თაობა), მისი ზოგადი ნაწილის ჩათვლით, ასევე საგნობრივი სასწავლო 
გეგმების შინაარსი. ეროვნული სასწავლო გეგმა სავალდებულო დოკუმენტია, მთელი ქვეყნის მასშტაბით, 
ყველა საჯარო და კერძო სკოლისთვის. გარდა ამისა, განხილულია დაავადებათა კონტროლისა და საზო
გადოებრივი ჯანმრთელობის ეროვნული ცენტრის სტრატეგიის ანალიზი იმის დასადგენად, როგორ არის 
ასახული საზოგადოებრივი ჯანდაცვის პრიორიტეტები ეროვნულ სასწავლო გეგმაში. 

 დიაგრამა 2

პროგრამის ამოცანები
ეროვნული სასწავლო გეგმა საფეხურებისა და საგნების მიხედვით განსაზღვრავს სწავლის შედეგებს, 
შეფასების მეთოდებს, მეთოდოლოგიას და სწავლა-სწავლების პროცესის სხვა მნიშვნელოვან კომპო
ნენტებს. ამრიგად, სწავლის შედეგები მოიცავს ცოდნას, უნარებსა და დამოკიდებულებებს და ჩამო
ყალიბებულია შემდეგნაირად: „მოსწავლეს უნდა შეეძლოს...“. 

ადამიანის სექსუალობის შესახებ განათლების მიმოხილვისა და შეფასების ინსტრუმენტში (SERAT) წარმო
დგენილი თემების უმრავლესობა არ არის ფორმულირებული ეროვნული სასწავლო გეგმის შესაბამის 
მიზნებად და ამოცანებად. თუმცა, ეროვნულ სასწავლო გეგმაში მოცემული სწავლა-სწავლების მიზნები 
მოიცავს გამჭოლ კომპეტენციებსა და უნარებს, რომლებიც ადამიანის სექსუალობის შესახებ განათ
ლებისთვის კარგ საფუძველს ქმნის. კერძოდ: პრობლემის გადაჭრა, კრიტიკული და შემოქმედებითი 
აზროვნება, თანამშრომლობა, კომუნიკაცია, ეთიკა, მეწარმეობა, პასუხისმგებლობა, ინფორმაციული და 
საკომუნიკაციო ტექნოლოგიები, წიგნიერება და სხვა. გარდა ამისა, დოკუმენტში მოცემულ პრიორიტეტული 
თემების ჩამონათვალში შესულია ადამიანის უფლებები, ჯანსაღი ცხოვრების წესი, სამოქალაქო უსაფრ
თხოება და კონფლიქტის მოგვარება. 

0% 20% 40% 60% 80% 100%

ეფექტიანი უნარები

სასწავლო გეგმის 
შემუშავება

ამოცანები და პრინციპები

წარმოდგენილია 
ნაწილობრივ 

წარმოდგენილია არ არის 
წარმოდგენილი



19

ეფექტიანი უნარები: 
როგორც დიაგრამა 2 აჩვენებს, ადამიანის სექსუალობის შესახებ განათლებასთან დაკავშირებული 
უნარების უმრავლესობა არ არის შესული ეროვნული სასწავლო გეგმის ამოცანებისა და პრინციპების 
ჩამონათვალში. ზოგიერთ საგანში ყურადღება გამახვილებულია ცხოვრებისეული უნარებისა და პოზიტი
ური კომუნიკაციის განვითარებაზე. 

სასწავლო გეგმის შემუშავება
სასწავლო გეგმის შემუშავების პროცესში მონაწილეობს საქართველოს განათლებისა და მეცნიერების 
სამინისტრო და ყველა შესაბამისი დაინტერესებული მხარე. სასწავლო გეგმის შემუშავებაში ჩართულნი 
არიან საგნობრივი ექსპერტები, მკვლევრები, ფსიქოლოგები და პედაგოგები. შემუშავებული დოკუმენტის 
სამუშაო ვერსიას უზიარებენ სკოლებსა და უნივერსიტეტებს; სოციალური მედიის საშუალებით, ის 
ხელმისაწვდომია ყველა დაინტერესებული მხარისა თუ პირისთვის, რომელთაც შეუძლიათ საკუთარი 
აზრი გამოთქვან მოცემულ სამუშაო ვერსიაზე. ამის მიუხედავად, სასწავლო გეგმის შემუშავების პროცესში 
არ ყოფილა ადამიანის სექსუალობისა და ქცევის ცვლილებების ექსპერტების ჩართვის პრეცედენტი. 
აღსანიშნავია, რომ არასამთავრობო ორგანიზაცია „თანადგომამ“, გაეროს მოსახლეობის ფონდის (UN-
FPA) მხარდაჭერით, შეაფასა ადამიანის სექსუალობის შესახებ განათლების თემებთან დაკავშირებული 
საჭიროებები, სასწავლო გეგმაში მათ ჩართვამდე. გარდა ამისა, ახალი სასწავლო გეგმის ოფიციალურად 
დამტკიცებამდე, შესაძლებელი გახდა ადამიანის სექსუალობასთან დაკავშირებული, ეროვნული სასწავლო 
გეგმით გათვალისწინებული ყველა ახალი თემის სწავლების პილოტირება.

ამასთან, აღსანიშნავია, რომ სიტყვა „სექსუალურის“ შემცველი სიტყვები და ფრაზები (მაგ.: „სექსუალობა“, 
„სექსუალური ქცევა“, „სექსუალური განათლება“) არ ფიგურირებს საგანმანათლებლო დოკუმენტებში, მათ 
შორის, არც ეროვნულ სასწავლო გეგმაში. ეს შეიძლება აიხსნას ორი მიზეზით. პირველი, განათლების 
სისტემა არ ფლობს ადამიანის სექსუალობის შესახებ თემების სწავლებისა და სწავლისთვის საჭირო 
ცოდნასა და გამოცდილებას, რაც ნიშნავს, რომ სასწავლო გეგმის შემუშავებაზე პასუხისმგებელმა პირებმა, 
ისევე, როგორც მასწავლებლებმა, არ იციან, როგორ ჩართონ ადამიანის სექსუალობის შესახებ განათლების 
საკითხები სასწავლო გეგმაში, როგორ უნდა ჩამოყალიბდეს სწავლების შედეგები და მაჩვენებლები, 
რა არსებით შინაარსს უნდა მოიცავდეს სწავლება. მეორე მიზეზი ისაა, რომ პოლიტიკის შემუშავებაზე 
პასუხისმგებელი პირები და პედაგოგები ცდილობენ, არ გამოიწვიონ საზოგადოების უკმაყოფილება 
თემასთან დაკავშირებული სტიგმის გამო.

შინაარსი 

შინაარსი (5-8 წლის მოსწავლეთა ასაკობრივი ჯგუფისთვის)

ზოგადი განათლების სისტემა საქართველოში სამი საფეხურისგან შედგება: დაწყებითი (I-VI კლასები, 6-12 
წლის ასაკობრივი ჯგუფი), საბაზო (VII-IX კლასები, 12-15 წლის ასაკობრივი ჯგუფი) და საშუალო საფეხური (X-XII 
კლასები, 15-18 წლის ასაკობრივი ჯგუფი). ზოგადი განათლების დაწყებით საფეხურს აქვს ორი ქვესაფეხური: 
I-IV კლასები (6-10 წლის ასაკობრივი ჯგუფი) და V-VI კლასები (10-12 წლის ასაკობრივი ჯგუფი). სკოლაში 
სწავლის დაწყებისას ბავშვი უნდა იყოს 6 წლის ასაკის. სკოლამდელი განათლება არ არის სავალდებულო; 
შესაბამისად, ყველა 5 წლის ბავშვი არ ირიცხება სკოლამდელი აღზრდის დაწესებულებაში. 

ეროვნული სასწავლო გეგმა საფეხურებისა და საგნების მიხედვით განსაზღვრავს სწავლის შედეგებსა 
და შინაარსს. ადამიანის სექსუალობის შესახებ განათლების მიმოხილვისა და შეფასების ინსტრუმენტის 
(SERAT) კომპონენტის – „შინაარსი 5-8 წლის მოსწავლეთა ასაკობრივი ჯგუფისთვის“ – შესაფასებლად შეს
წავლილია დაწყებითი განათლების პირველი ქვესაფეხურის (I-IV კლასები, 6-10 წლის მოსწავლეთა ასა
კობრივი ჯგუფი) სასწავლო გეგმით გათვალისწინებული სწავლის შედეგები და შინაარსი. შესაბამისად, 
იგივე კომპონენტი მომდევნო ასაკობრივი ჯგუფისთვის (9-12 წელი) შეფასდა დაწყებითი განათლების მეორე 
ქვესაფეხურის (V-VI კლასები, 10-12 წლის მოსწავლეთა ასაკობრივი ჯგუფი) სასწავლო გეგმის საფუძველზე. 

5-8 წლის მოსწავლეთა ასაკობრივი ჯგუფისთვის განკუთვნილი შინაარსის კვლევა მოიცავდა სამ სასკოლო 
საგანს: ბუნება, „მე და საზოგადოება“ (სოციალური მეცნიერებები) და ფიზიკური აღზრდა და სპორტი. 

 დიაგრამა 3

0% 20% 40% 60% 80% 100%

ადამიანის სხეული 
და განვითარება

სექსუალობა და 
სექსუალური ქცევა

სექსუალური და რეპრო-
დუქციული ჯანმრთელობა

 
სულ

შინაარსი ძირითადი კონცეფციების მიხედვით 
(5–8 წლის მოსწავლეთა ასაკობრივი ჯგუფი)

ურთიერთობები

გენდერის აღქმა

ჯანმრთელობის 
შენარჩუნების უნარები

ძალადობა და უსაფრთ-
ხოების შენარჩუნება

ღირებულებები, 
უფლებები, კულტურა

წარმოდგენილია

წარმოდგენილია 
ნაწილობრივ 

არ არის 
წარმოდგენილი

როგორც დიაგრამა 3 აჩვენებს, ძირითადი კონცეფციები – ღირებულებები, უფლებები, კულტურა, ურთი
ერთობები – სასწავლო გეგმაში უფრო მყარად არის წარმოდგენილი, ვიდრე სხვები. ადამიანის სხეული 
და განვითარება, ასევე, სექსუალობა და სექსუალური ქცევა სასწავლო გეგმაში საერთოდ არ არის. 
ანალიზის შედეგად დადგინდა, რომ ამ ასაკობრივი ჯგუფისთვის განკუთვნილი შინაარსი სრულებით არ 
არის გათვალისწინებული საგნებში „ბუნება“ და „ფიზიკური აღზრდა და სპორტი“, ხოლო საგანი „მე და 
საზოგადოება“, რომელიც სკოლებში მხოლოდ 2016 წელს შემოიღეს, მოიცავს ისეთ მნიშვნელოვან თემებს, 
როგორიცაა ბავშვის უფლებები, ღირებულებები, უსაფრთხოება და მასთან დაკავშირებული სხვა საკითხები. 

ურთიერთობები. 
ეს ძირითადი კონცეფცია პროგრამებში ჩართულია სხვადასხვა ტიპის ოჯახების (მარტოხელა მშობელი 
და ოჯახები, სადაც რამდენიმე თაობის წარმომადგენელი ცხოვობს), მეგობრობის ტიპების, ნდობის, 
პატივისცემისა და შემწყნარებლობის გამოვლენის კონტექსტში. 

ღირებულებები, უფლებები, კულტურა და სექსუალობა.
აღნიშნული კომპონენტი ყველაზე მყარადაა წარმოდგენილი სასწავლო გეგმაში, სავარაუდოდ, იმის გამო, 
რომ III კლასიდან (8 წლის ასაკიდან) ისწავლება საგანი „მე და საზოგადოება“, რომელიც ორიენტირებულია 
ისეთ ღირებულებებზე, როგორიცაა პასუხისმგებლობა, მეგობრობა, ნდობა, პატივისცემა, გაგება, თანა
გრძნობა, ღირსება, შემწყნარებლობა და თანასწორობა.

გენდერის გაცნობიერება. 
დიაგრამა 4 აჩვენებს, რომ გენდერზე ყველაზე ნაკლებად მახვილდება ყურადღება მოცემულ ასაკობრივ 
ჯგუფთან მუშაობისას. იგივე ითქმის ნორმებსა და, კონკრეტულად, გენდერთან დაკავშირებულ ნორმებზე. 
ეს შესაძლებელია უკავშირდებოდეს გენდერის, მათ შორის, გენდერული ნიშნით ძალადობის (GBV) თემებზე 
არსებულ სტიგმას, რომელიც ჯერ კიდევ მძლავრია. ასევე, სასწავლო გეგმის შემუშავებაზე პასუხისმგებელ 
პირთა ცოდნის სიმწირეს ადამიანის სექსუალობის შესახებ განათლებასთან დაკავშირებულ გენდერულ 
საკითხებზე. მიუხედავად იმისა, რომ საგანი „მე და საზოგადოება“ ემსახურება თანასწორობის, შემწყნა
რებლობის და სხვა მნიშვნელოვანი ღირებულებების განვითარებას, იგი ვერ აწვდის მოსწავლეებს ცოდნას 
გენდერზე, გენდერსა და ბიოლოგიურ სქესს შორის განსხვავებებსა და გენდერული ნიშნით ძალადობის 
(GBV) საკითხზე. 

ძალადობა და უსაფრთხოების შენარჩუნება.
 ეს ძირითადი კონცეფცია სუსტად არის წარმოდგენილი. პროგრამაში არ არის შესული თემები: მშობლებსა 
და პარტნიორებს შორის ძალადობის ტიპების ამოცნობა, რეაგირება სხეულზე შეხებისას და უფროსი ასაკის 
სანდო პირებთან საუბარი. თემები, როგორიცაა ჩაგვრა (ბულინგი), ძალადობა და ბავშვზე ძალადობა, 
შესულია საგანში „მე და საზოგადოება“. 

ჯანმრთელობისა და კეთილდღეობის უზრუნველყოფის უნარები.
 მიმოხილვის ფარგლებში შესწავლილი სამივე საგანი მოიცავს ცხოვრების ჯანსაღ წესთან დაკავშირებულ 
საკითხებს, თუმცა ადამიანის სექსუალობის შესახებ განათლების მიმოხილვისა და შეფასების ინსტრუ
მენტი (SERAT) ამ კომპონენტში და ამ ასაკობრივი ჯგუფისთვის არ გულისხმობს აღნიშნულ თემებს. შინაარსი 
– „გაცნობიერება იმისა, რომ სხვადასხვა მედია საშუალების მიერ მოწოდებული ყველა ინფორმაცია 

არ შეესაბამება სიმართლეს“ – ნაწილობრივ არის წარმოდგენილი და საჭიროებს გაღრმავებას, სხვა 
ასაკობრივი ჯგუფებისთვის განკუთვნილ შინაარსში ჩართვას. 

ადამიანის სხეული და განვითარება. 
აღნიშნული კონცეფცია სრულებით არ არის წარმოდგენილი პროგრამაში. შინაარსი – „სქესობრივი მომწი
ფების პერიოდში მიმდინარე ფიზიკური და ფსიქოლოგიური ცვლილებების ამოცნობა“ – შესულია საბაზო 
საფეხურის VII-IX კლასების პროგრამაში (12-15 წლის მოსწავლეების ასაკობრივი ჯგუფი).  როგორც ადრე 
აღვნიშნეთ, საქართველოს განათლებისა და მეცნიერების სამინისტრომ, გაეროს მოსახლეობის ფონდსა 
(UNFPA) და არასამთავრობო ორგანიზაცია „თანადგომასთან“ ერთად შეიმუშავა პროგრამა „ექიმის საათი“, 
რომელიც მიზნად ისახავს ამ და სხვა თემების სწავლებას დაწყებითი საფეხურის მოსწავლეებისათვის. 

სექსუალობა და სექსუალური ქცევა.
აღნიშნული კონცეფცია არ არის წარმოდგენილი პროგრამაში. სავარაუდოდ, ამ კომპონენტთან დაკავში
რებული ზოგიერთი ცნების სწავლება შესაძლებელი იქნება პროგრამის „ექიმის საათი“ ფარგლებში.

სექსუალური და რეპროდუქციული ჯანმრთელობა. 
სასწავლო გეგმაში ნაწილობრივაა წარმოდგენილი ამ ძირითადი კონცეფციის მხოლოდ ერთი კომპო
ნენტი – „აღწერეთ „ავადობისა“ და „ჯანმრთელობის“ ცნებები და გზები, რომლითაც ადამიანებს შეუძლიათ 
დაიცვან საკუთარი ჯანმრთელობა“. 

 დიაგრამა 4

ტიპი - უნარები

აქცენტი - გენდერი

აქცენტი - ნორმები

აქცენტი - უფლებები

შინაარსი სწავლის ტიპისა და აქცენტის მიხედვით 
(5–8 წლის მოსწავლეთა ასაკობრივი ჯგუფი)

ტიპი - დამოკიდებულებები

ტიპი - ცოდნა 

წარმოდგენილია 
ნაწილობრივ 

წარმოდგენილია არ არის 
წარმოდგენილი

შინაარსი (9-12 წლის მოსწავლეთა ასაკობრივი ჯგუფისთვის)

ადამიანის სექსუალობის შესახებ განათლების მიმოხილვისა და შეფასების ინსტრუმენტის (SERAT) კომპო
ნენტის – „შინაარსი 9-12 წლის მოსწავლეთა ასაკობრივი ჯგუფისთვის“ – შესაფასებლად შესწავლილია 
დაწყებითი განათლების მეორე ქვესაფეხურის (V-VI კლასები, 10-12 წლის მოსწავლეთა ასაკობრივი ჯგუფი) 
სასწავლო გეგმით გათვალისწინებული სწავლის შედეგები და შინაარსი. კვლევა მოიცავდა სამ სასკოლო 
საგანს: ბუნება, „ჩვენი საქართველო“2  (სოციალური მეცნიერებები) და ფიზიკური აღზრდა და სპორტი. 

როგორც დიაგრამა 5 აჩვენებს, მოცემული ასაკობრივი ჯგუფისთვის საქართველოს ეროვნულ სასწავლო 
პროგრამაში თითქმის არ არის წარმოდგენილი ის ძირითადი კონცეფციები და შინაარსი, რომლებიც 
ესადაგება გაეროს განათლების, მეცნიერებისა და კულტურის ორგანიზაციის (UNESCO) სტანდარტებს. 
ადამიანის სექსუალობის შესახებ განათლებასთან დაკავშირებული შინაარსი ყველაზე სუსტად არის 
წარმოდგენილი ამ კონკრეტულ ასაკობრივ ჯგუფთან, სხვა ასაკობრივ ჯგუფებთან შედარებით.

 დიაგრამა 5

2. აღნიშნული საგანი აერთიანებს ისტორიას, გეოგრაფიასა და სამოქალაქო განათლებას.	

0% 20% 40% 60% 80% 100%

ჯანმრთელობის 
შენარჩუნების უნარები

ადამიანის სხეული და 
განვითარება

სექსუალური და რეპრო-
დუქციული ჯანმრთელობა

სექსუალობა და 
სექსუალური ქცევა

სულ

შინაარსი ძირითადი კონცეფციების მიხედვით  
(9–12 წლის მოსწავლეთა ასაკობრივი ჯგუფი)

ძალადობა და უსაფრთხო-
ების შენარჩუნება

გენდერის აღქმა

ურთიერთობები

ღირებულებები, 
უფლებები, კულტურა

წარმოდგენილია 
ნაწილობრივ 

არ არის 
წარმოდგენილი

ურთიერთობები. 
აღნიშნული კონცეფცია წარმოდგენილია ნაწილობრივ – ცხრიდან მხოლოდ სამი კომპონენტის სახით. 
ეს სამი კომპონენტი მოიცავს შემდეგ ცნებებს: შემწყნარებლობა, ინკლუზიურობა, სხვების პატივისცემა, 
შევიწროებისა და ჩაგვრის დაუშვებლობა, კულტურა, რელიგია და საზოგადოება. შინაარსი – „ოჯახში 
გენდერულად თანასწორი როლებისა და პასუხისმგებლობების მხარდაჭერა“ და „გააზრება იმისა, 
რომ სხვა ადამიანების მიმართ მეგობრობისა და სიყვარულის გამოხატვის ფორმები იცვლება ასაკის 
მატებასთან ერთად“ – წარმოდგენილია საგანში „მე და საზოგადოება“, რომელიც ისწავლება II-IV კლასებში 
(6-10 წლის მოსწავლეთა ასაკობრივი ჯგუფი). შინაარსი – „ჩამოთვალეთ ბავშვის, ადრეული და იძულებითი 
ქორწინების უარყოფითი ზემოქმედება ბავშვზე, ოჯახსა და საზოგადოებაზე“ – გაშუქებულია სოციალურ 
და საბუნებისმეტყველო საგნებში, რომლებსაც მოსწავლეები შეისწავლიან VII-IX კლასებში (12-15 წლის 
მოსწავლეთა ასაკობრივი ჯგუფი). 

ღირებულებები, უფლებები, კულტურა და სექსუალობა.
ეს ძირითადი კონცეფცია, გარკვეულწილად, წარმოდგენილია მხოლოდ შემდეგი შინაარსით: „ბავშვთა 
უფლებების აღიარება, რომლებიც ასახულია ეროვნულ კანონებსა და საერთაშორისო შეთანხმებებში (მაგ.: 
ადამიანის უფლებათა საყოველთაო დეკლარაცია და ბავშვის უფლებათა კონვენცია)“.

გენდერის გაცნობიერება; ძალადობა და უსაფრთხოების შენარჩუნება; სექსუალობა და სექსუალური 
ქცევა; სექსუალური და რეპროდუქციული ჯანმრთელობა:
 მოცემული ოთხი ძირითადი კონცეფცია არ არის წარმოდგენილი ამ ასაკობრივი ჯგუფისთვის განკუთვნილ 
შინაარსში. უპირველეს ყოვლისა, ეს შეიძლება იმით აიხსნას, რომ ადამიანის სექსუალობის შესახებ 
განათლების თემები, განსაკუთრებით კი სექსუალობასთან დაკავშირებული თემები, ძალიან მწირად არის 
წარმოდგენილი მთელს სასწავლო გეგმაში. რაც შეეხება გენდერსა და ძალადობას, აღნიშნული თემები 
უკეთ არის წარმოდგენილი სხვა ასაკობრივ ჯგუფებთან, განსაკუთრებით, სამოქალაქო განათლების საგნის 
ფარგლებში. გარდა ამისა, როგორც უკვე აღვნიშნეთ, სასწავლო გეგმის ერთ-ერთი პრიორიტეტული თემაა 
ადამიანის უფლებები, რომლის კომპონენტებიც გადანაწილებულია ზოგადი განათლების საფეხურებსა და 
სასწავლო საგნებზე.

ჯანმრთელობისა და კეთილდღეობის უზრუნველყოფის უნარები:
ეს ძირითადი კონცეფცია, გარკვეულწილად, წარმოდგენილია მისი ცხრა კომპონენტიდან მხოლოდ 
ორის სახით: „აღიარეთ, რომ მოლაპარაკება მოითხოვს ურთიერთპატივისცემას, თანამშრომლობას 
და ხშირად კომპრომისს ყველა მხარისგან“ და „სურვილების, საჭიროებებისა და პირადი საზღვრების 
შესახებ ინფორმაციის სხვისთვის გაზიარების ქმედითი გზების დემონსტრირება, სხვების მოსმენა და 
პატივისცემა“. ზოგადად, თანამშრომლობა, პატივისცემა და კომუნიკაცია ეროვნულ სასწავლო გეგმაში 
მოცემულ მნიშვნელოვან გამჭოლ უნარებს განეკუთვნება და წარმოდგენილია სხვადასხვა საგანში, 
სხვადასხვა საფეხურსა და მეთოდოლოგიურ მიდგომაში. აღსანიშნავია, რომ შესაბამისი მომსახურებები 
და მათი გამოყენების გზები სასწავლო გეგმის კიდევ ერთი სუსტი რგოლია, რადგან ქვეყანაში სკოლის 
მოსწავლეებისა და ახალგაზრდებისთვის ამგვარი მომსახურებების დეფიციტია. შინაარსის ისეთი კომპო
ნენტები, როგორიცაა „სკოლასა ან უფრო ფართო საზოგადოებაში დახმარების ძიებისა და მიღების გზების 
დემონსტრირება ისეთი პრობლემების მოსაგვარებლად, როგორიცაა ძალადობა, შევიწროება, ჩაგვრა 
(ბულინგი), ავადმყოფობა, ძალადობა ოჯახში ან გარემოცვაში და ა.შ.“, ასევე არ არის წარმოდგენილი 
სასწავლო გეგმაში, რაც შეიძლება აიხსნას სკოლებში (და საზოგადოებაში) პრობლემის შესახებ ხმამაღლა 
საუბრის კულტურის ნაკლებობით. 

ადამიანის სხეული და განვითარება. ეს ძირითადი კონცეფცია წარმოდგენილია მხოლოდ ორი შინაარსით: 
პირადი ჰიგიენისა და სანიტარული პრაქტიკის, მათ შორის, მენსტრუალური ჰიგიენის მნიშვნელობის 
გაცნობიერება. როგორც უკვე აღვნიშნეთ, ამ ასაკობრივი ჯგუფისთვის განკუთვნილ პროგრამაში არ არის 
წარმოდგენილი სქესობრივი მომწიფებისა და სექსუალობის კომპონენტები.

შედეგების შეჯერების საფუძველზე შეგვიძლია დავასკვნათ, რომ რვა ძირითადი კონცეფციიდან ოთხი 
არ არის დაფარული ეროვნულ სასწავლო გეგმაში, ხოლო დანარჩენი ოთხი მხოლოდ ნაწილობრივ და 
არასაკმარისად არის წარმოდგენილი. 

როგორც დიაგრამა 6 აჩვენებს, გენდერი რჩება სწავლის ამოცანების ყველაზე სუსტ კომპონენტად ამ 
ასაკობრივი ჯგუფისთვის, 5-8 წლის ასაკობრივი ჯგუფის მსგავსად. 

 დიაგრამა 6

0% 20% 40% 60% 80% 100%

ტიპი - დამოკიდებულებები

ტიპი - უნარები

აქცენტი - ნორმები

აქცენტი - გენდერი

აქცენტი - უფლებები

შინაარსი სწავლის ტიპისა და აქცენტის მიხედვით    
(9–12 წლის მოსწავლეთა ასაკობრივი ჯგუფი)

ტიპი - ცოდნა

წარმოდგენილია 
ნაწილობრივ 

არ არის 
წარმოდგენილი

შინაარსი (12-15 წლის მოსწავლეთა ასაკობრივი ჯგუფისთვის)

ადამიანის სექსუალობის შესახებ განათლების მიმოხილვისა და შეფასების ინსტრუმენტის (SERAT) 
კომპონენტის – „შინაარსი 12-15 წლის მოსწავლეთა ასაკობრივი ჯგუფისთვის“ – შესაფასებლად შესწავ
ლილია საბაზო საფეხურის (VII-IX კლასები, 12-15 წლის მოსწავლეთა ასაკობრივი ჯგუფი) სასწავლო გეგმით 
გათვალისწინებული სწავლის შედეგები და შინაარსი; კვლევა მოიცავდა სამ სასკოლო საგანს: ბიოლოგია, 
„მოქალაქეობა“ (სოციალური მეცნიერება) და ფიზიკური აღზრდა და სპორტი. 

როგორც დიაგრამები 7 და 8 აჩვენებს, ამ ასაკობრივი ჯგუფისთვის განკუთვნილი სასწავლო გეგმა მოიცავს 
ადმიანის სექსუალობის შესახებ განათლებასთან დაკავშირებულ უფრო მეტ თემას. ეს განაპირობა იმან, 
რომ 2018 და 2019 წლებში, გაეროს მოსახლეობის ფონდმა (UNFPA) და არასამთავრობო ორგანიზაცია 
„თანადგომამ“, საქართველოს განათლებისა და მეცნიერების სამინისტროსთან თანამშრომლობით, გადა
სინჯა საბაზო საფეხურისთვის (VII-IX კლასები) განკუთვნილი სასწავლო გეგმა, ადამიანის სექსუალობის 
შესახებ ტექნიკური გაიდლაინების მიხედვით, საბუნებისმეტყველო და სოციალურ მეცნიერებათა საგნებში 
შესაბამისი ცნებების/თემების ჩართვის მიზნით. 

შედეგად, ბიოლოგიის სასწავლო პროგრამაში შესულია სავალდებულო თემა – „რეპროდუქციული 
სისტემა და ჯანმრთელობა“, რომელიც მოიცავს შემდეგ საკითხებს: 

•		კაცის რეპროდუქციული სისტემა; ქალის რეპროდუქციული სისტემა;

•		ორგანიზმების რეპროდუქცია;

•		როგორ მოქმედებს მშობლის მიერ ჯანსაღი ცხოვრების წესის დარღვევა ნაყოფის განვითარებაზე;

•		გადამდები დაავადებების გავრცელების რისკფაქტორები (მათ შორის, სქესობრივი გზით გადამდები 
ინფექციები (სგგი)), პირადი ჰიგიენისა და სანიტარული წესების მნიშვნელობის გააზრება ინფექციურ 
დაავადებათა გავრცელების თავიდან ასაცილებლად (მაგ.: შიდსი, C ჰეპატიტი და ა.შ.);

•		ადრეულ ასაკში სქესობრივ კავშირებთან, ნაადრევ/ადრეულ ასაკში ქორწინებასა და ორსულობასთან 
დაკავშირებული რისკები, მათი განმაპირობებელი ფაქტორები და პრევენცია; 

•		ექიმის როლი, მისი რეკომენდაციების მნიშვნელობა და თვითმკურნალობის შედეგების ანალიზი;

•		სამეცნიერო და ტექნოლოგიური მიღწევები რეპროდუქციული ჯანმრთელობის სფეროში;

•		ადამიანის რეპროდუქციული ჯანმრთელობის შესახებ მიღებული ცოდნის დაკავშირება სხვადასხვა 
პროფესიასთან და საქმიანობის სფეროებთან, როგორიცაა ჯანდაცვა და უნაყოფობის კონტროლი 
(მაგ.: სექსოლოგი, გინეკოლოგი, რეპროდუქციული ჯანმრთელობის სპეციალისტი, ვენეროლოგი, 
მამოლოგი, ანდროლოგი და ა.შ.).

გარდა ამისა, იგივე საგანი მოიცავს ისეთ თემებს, როგორიცაა ინფექციები და დაავადებები, სქესობრივი 
მომწიფების მახასიათებლები (ცვლილებებისა და რისკების ჩათვლით), ჯანსაღი საკვების მნიშვნელობა და 
მავნე ჩვევების გავლენა (როგორიცაა ნარკოდამოკიდებულება, კიბერდამოკიდებულება და ა.შ.) ადამიანის 
ჯანმრთელობაზე.

 დიაგრამა 7

ჯანმრთელობის 
შენარჩუნების უნარები

ადამიანის სხეული და 
განვითარება

სექსუალური და რეპრო-
დუქციული ჯანმრთელობა

სექსუალობა და 
სექსუალური ქცევა

სულ

შინაარსი ძირითადი კონცეფციების მიხედვით    
(12–15 წლის მოსწავლეთა ასაკობრივი ჯგუფი)

ძალადობა და უსაფრ-
თხოების შენარჩუნება

ურთიერთობები

ღირებულებები, 
უფლებები, კულტურა

გენდერის აღქმა

წარმოდგენილია 
ნაწილობრივ 

წარმოდგენილია არ არის 
წარმოდგენილი

ურთიერთობები. 
ეს ძირითადი კონცეფცია წარმოდგენილია ზოგადი დებულებებით და არა კონკრეტული შინაარსით. 
მაგალითად, შინაარსი – „აღიარება, რომ სიყვარული, თანამშრომლობა, გენდერული თანასწორობა 
და ურთიერთპატივისცემა მნიშვნელოვანია ოჯახის ჯანსაღი ფუნქციონირებისა და ჯანსაღი ურთი
ერთობებისთვის“ – არ არის წარმოდგენილი უშუალოდ ოჯახის ფუნქციონირებასთან დაკავშირებით, არა
მედ მოცემულია განზოგადებული დებულებების სახით სიყვარულის, თანამშრომლობის, თანასწორობისა 
და პატივისცემის შესახებ (საგანი: „მოქალაქეობა“/სოციალური მეცნიერებები საბაზო საფეხურისთვის, 
VII-IX კლასები). ამის მსგავსად, შინაარსი – „აღიარება იმისა, რომ უთანასწორობა და ძალაუფლების 
თვალსაზრისით არსებული განსხვავება ურთიერთობებში შეიძლება საზიანო აღმოჩნდეს“ – გვხვდება 
მხოლოდ განზოგადებული დებულებების სახით უთანასწორობის შესახებ (საგანი: „მოქალაქეობა“/სოცია
ლური მეცნიერებები საბაზო საფეხურისთვის, VII-IX კლასები). ასევე, შინაარსი – „ადამიანის სექსუალურ და 
რეპროდუქციულ ჯანმრთელობასა და უფლებებთან დაკავშირებული სტიგმისა და ამ ნიშნით დისკრიმინაციის 
შედეგების შესწავლა“ – არ უკავშირდება სექსუალურ და რეპროდუქციულ ჯანმრთელობასა თუ უფლებებს, 
არამედ წარმოდგენილია სტიგმისა და დისკრიმინაციის შესახებ განზოგადებული დებულებების ფორმით 
(საგანი: „მოქალაქეობა“/სოციალური მეცნიერებები საბაზო საფეხურისთვის, VII-IX კლასები).

შინაარსი – „მშობლებთან/მეურვეებთან კონფლიქტებისა და გაუგებრობების მოგვარება“ – ასევე არ არის 
დეტალურად აღწერილი, თუმცა, როგორც ზემოთ აღვნიშნეთ, ეროვნულ სასწავლო გეგმაში მოცემულია 
რვა პრიორიტეტული თემა, მათ შორის, კონფლიქტის მოგვარება/მართვა და ადამიანის უფლებები, რაც 
შეიძლება ამ საკითხების შემდგომი განვითარების კარგ საფუძველს ქმნიდეს. გარდა ამისა, კონფლიქტე
ბის მართვა და გადაჭრა ერთ-ერთი ამოცანაა საბაზო საფეხურზე (VII-IX კლასები) მოსწავლეებისათვის 
განკუთვნილი საგნის – „მოქალაქეობა“ და მოიცავს ისეთ უნარებს, როგორიცაა პრობლემის გადაჭრა, 
დარწმუნება, ერთობლივი გადაწყვეტილების მიღება, პატივისცემა, მოსმენა და გაგება. 

ღირებულებები, უფლებები, კულტურა და სექსუალობა.
ღირებულებები და უფლებები სასწავლო გეგმის ყველაზე ძლიერი კომპონენტია. შესაბამისად, აისახა 
ადამიანის სექსუალობის შესახებ განათლების მიმოხილვისა და შეფასების ინსტრუმენტის (SERAT) შედე
გებში. სასწავლო გეგმა არ მოიცავს საკითხებს რეპროდუქციული ჯანმრთელობის უფლებებთან დაკავ
შირებულ კანონებზე. ამავდროულად, ადამიანის უფლებათა და ბავშვის უფლებათა შესახებ ეროვნული და 
საერთაშორისო კანონებისა თუ სხვა ინსტრუმენტების ანალიზი, მათთან დაკავშირებული დებულებები და 
მსჯელობა გათვალისწინებულია საბაზო საფეხურზე (VII-IX კლასები), საგნის – „მოქალაქეობა“ – სწავლე
ბისას. 

შემწყნარებლობასა და განსხვავებულ ღირებულებებთან, რწმენებსა და დამოკიდებულებებთან დაკავ
შირებული საკითხები სრულად არის წარმოდგენილი ამ ასაკობრივი ჯგუფისთვის განკუთვნილ პროგრამაში, 
მაგრამ მასში არ შედის სოციალური და კულტურული ნორმები, რომლებიც გავლენას ახდენს სექსუალურ 
ქცევაზე.

გენდერის გაცნობიერება.
ეს გახლავთ მოცემული ასაკობრივი ჯგუფისთვის განკუთვნილი პროგრამის ყველაზე სუსტი კომპონენტი. 
ზოგადად, სასწავლო გეგმა მოიცავს თემებს სამართლიანობა და თანაბარი უფლებების საყოველთაობა და 
გენდერი, მაგრამ განსაკუთრებით ის თემები, რომლებიც ეხება სექსუალობას, მოსწავლეებს არ მიეწოდებათ. 

ძალადობა და უსაფრთხოების შენარჩუნება. 
სასწავლო გეგმაში წარმოდგენილია ძალადობის თემა, რომელიც მოიცავს მხოლოდ სხვადასხვა ფორმის 
ძალადობას და არ ეხება სექსუალურ შეურაცხყოფასა თუ სექსუალური ძალადობის ფორმებს. 

ჯანმრთელობისა და კეთილდღეობის უზრუნველყოფის უნარები. 
ეს კონცეფცია ასევე სუსტად არის წარმოდგენილი სასწავლო გეგმაში. მაგალითად, ვხვდებით ზოგად 
დებულებებს მავნე და საზიანო ჩვევებსა თუ დამოკიდებულებებზე, მაგრამ არ ჩანს ბმა სექსუალობასა 
ან სექსუალურ ქცევასთან. სასწავლო გეგმაში ახსნილია მომსახურებები მხარდაჭერის მიმართულებით, 
ექიმის როლი და თვითმკურნალობის სავარაუდო შედეგები („გაცნობიერება იმისა, რომ არის ადგილები, 
სადაც ადამიანებს შეუძლიათ მიიღონ მხარდაჭერა სექსუალური და რეპროდუქციული ჯანმრთელობის 
(სრჯ) მიმართულებით (მაგ.: კონსულტაცია, სქესობრივი გზით გადამდებ ინფექციებზე, (სგგი)/აივ-ზე 
ტესტირება და მკურნალობა; მომსახურებები თანამედროვე კონტრაცეფციის მეთოდების, სექსუალური 
ძალადობის, გაუპატიურების, ოჯახური და გენდერული ნიშნით ძალადობის (GBV), აბორტის მიმართულებით, 
აბორტისშემდგომი ზრუნვა და სტიგმისა და დისკრიმინაციის მსხვერპლებზე ზრუნვა“). ბიოლოგიის 
სასწავლო გეგმა ასევე შეიცავს ინფორმაციას რეპროდუქციულ ჯანმრთელობასთან დაკავშირებული 
სხვადასხვა პროფესიის შესახებ.

ადამიანის სხეული და განვითარება.
ამ კონცეფციას ავითარებს თემები: სქესობრივი მომწიფება, მოზარდობის წლების მახასიათებლები, 
ჰორმონების როლი და რეპროდუქციული ორგანოების განვითარება. სასწავლო გეგმაში შევხვდებით თემებს, 
რომლებიც ეხება სხვების დაცინვასა ან სტიგმატიზაციას სქესობრივ მომწიფებასთან დაკავშირებული 
ცვლილებების გამო, „პრაქტიკას, რომელსაც ადამიანები მიმართავენ საკუთარი გარეგნობის შესაცვლელად 
(მაგ.: დიეტური აბების, სტეროიდების, მათეთრებელი ნელსაცხებლის გამოყენება), აგრეთვე, სხეულის 
ფორმებთან დაკავშირებულ სხვადასხვა დარღვევას (მაგ.: შფოთვა და კვებითი დარღვევები, როგორიცაა 
ანორექსია და ბულემია)“. ჩამოთვლილი საკითხები დაფარულია, მათ შორის, ძალადობისა და ჯანსაღი 
საკვების შესახებ ზოგადი დებულებების ფარგლებში.

სექსუალობა და სექსუალური ქცევა. 
არ ისწავლება აღნიშნულ კონცეფციასთან დაკავშირებული არცერთი თემა, რადგან სექსუალობა და 
სექსუალური ქცევა არ არის წარმოდგენილი სასწავლო გეგმაში.

სექსუალური და რეპროდუქციული ჯანმრთელობა. 
სასწავლო გეგმაში გათვალისწინებულია საკითხები არასასურველი ორსულობის თავიდან არიდებასა და 
მის შედეგებზე, ინფორმაცია კონტრაცეფციის შესახებ, ასევე, გარკვეული დოზით ინფორმაცია გადამდებ 
ინფექციებზე, მათ შორის, აივ/შიდსის შესახებ. თუმცა, არ არის ნახსენები სექსუალური გრძნობები, 
სექსუალური პარტნიორები, მოლაპარაკება უსაფრთხო სექსუალურ კავშირზე ან სხვა მსგავსი ინფორმაცია.

ტიპი - 
დამოკიდებულებები

აქცენტი - ნორმები

აქცენტი - გენდერი

აქცენტი - უფლებები

შინაარსი ძირითადი კონცეფციების მიხედვით    
(12–15 წლის მოსწავლეთა ასაკობრივი ჯგუფი)

ტიპი - ცოდნა

წარმოდგენილია 
ნაწილობრივ 

წარმოდგენილია არ არის 
წარმოდგენილი

სწავლის ტიპი და სწავლის ფოკუსი უკეთესია ამ ასაკობრივ ჯგუფში, ვიდრე 9-12 წლის მოსწავლეთა ასაკობ
რივ ჯგუფში, მაგრამ აშკარაა, რომ ძირითადი კონცეფციებით გათვალისწინებული თემების უმეტესობა არ 
არის შეტანილი სასწავლო გეგმაში. უნდა აღინიშნოს, რომ ხშირად სასწავლო გეგმა (სტანდარტები და 
სავალდებულო თემები) საკითხებს ზოგადად მიმოიხილავს, კონკრეტული და დეტალური აღწერის ნაცვლად. 
გარდა ამისა, აღნიშნული ზოგადი მიმოხილვა და შესაბამისი დებულებები შესაძლებელია ასახული იყოს 
მოსწავლეთა ან მასწავლებელთა სახელმძღვანელოებში.

შინაარსი (15-18+ წლის მოსწავლეთა ასაკობრივი ჯგუფისთვის)

ადამიანის სექსუალობის შესახებ განათლების მიმოხილვისა და შეფასების ინსტრუმენტის (SERAT) კომ
პონენტის – „შინაარსი 15-18+ წლის მოსწავლეთა ასაკობრივი ჯგუფისთვის“ – შესაფასებლად შესწავლილია 
საშუალო საფეხურის (X-XII კლასები, 15-18 წლის მოსწავლეთა ასაკობრივი ჯგუფი) სასწავლო გეგმით 
გათვალისწინებული სწავლის შედეგები და შინაარსი; კვლევა მოიცავდა სამ სასკოლო საგანს: ბიოლოგია, 
„მოქალაქეობა“ (სოციალური მეცნიერებები) და ფიზიკური აღზრდა და სპორტი.3 

3. საქართველოს განათლებისა და მეცნიერების სამინისტრომ ოფიციალურად დაამტკიცა ახალი სასწავლო გეგმა ზოგადი განათლების 
მაღალი საფეხურის კლასებისთვის 2021 წლის 17 დეკემბერს. მისი დანერგვა დაიწყება 2022/23 სასწავლო წელს, მე-10 კლასებში.	

სექსუალური ქცევა

ძალადობა და უსაფრ-
თხოების შენარჩუნება

ურთიერთობები

ღირებულებები, 
უფლებები, კულტურა

გენდერის აღქმა

შინაარსი ძირითადი კონცეფციების მიხედვით     
(15–18 წლის მოსწავლეთა ასაკობრივი ჯგუფი)

წარმოდგენილია

წარმოდგენილია 
ნაწილობრივ 

არ არის 
წარმოდგენილი

დიაგრამა 9 აჩვენებს, რომ საშუალო საფეხურისთვის განკუთვნილ სასწავლო გეგმაში არ არის წარმოდგე
ნილი ადამიანის სექსუალობის შესახებ განათლების ძირითად კონცეფციათა უმრავლესობა. გარდა ამისა, 
საშუალო საფეხურის ბიოლოგიის საგნის ახალი სასწავლო გეგმა არ მოიცავს ამ ასაკობრივი ჯგუფისთვის 
შესაფერ ადამიანის სექსუალობასთან დაკავშირებულ თემებს.

ურთიერთობები. 
აღნიშნულ კონცეფციაში შემავალი ცხრა თემიდან სასწავლო გეგმაში წარმოდგენილია მხოლოდ 
ერთი („ინკლუზიურობის, დისკრიმინაციის დაუშვებლობისა და მრავალფეროვნებისადმი პატივისცემის 
ადვოკატირება“). სასწავლო გეგმა, გარკვეულწილად, მოიცავს დამატებით სამ თემას („გაცნობიერება 
იმისა, რომ მოსწავლის სკოლიდან გაშვება ან გარიცხვა ორსულობის ან შვილის გაჩენის გამო ადამიანის 
უფლებების დარღვევაა“; „ბავშვების ძირითადი ფიზიკური, ფსიქოლოგიური, ეკონომიკური, ჯანმრთე
ლობასა და განათლებასთან დაკავშირებული საჭიროებებისა და მათთან დაკავშირებით მშობლების 
პასუხისმგებლობების დახარისხება“; და „მშობლებს შორის თანასწორობის, პატივისცემისა და პასუხის
მგებლობების გაზიარების მნიშვნელობის გაცნობიერება“). აღნიშნული თემები წარმოდგენილია სასწავლო 
საგნის „მოქალაქეობა“ ფარგლებში.

ღირებულებები, უფლებები, კულტურა და სექსუალობა. 
სასწავლო გეგმაში ნაწილობრივ წარმოდგენილია თემა „ოჯახის წევრებთან განსხვავებული ღირებულე
ბების გამო წამოჭრილი კონფლიქტის მოგვარების გზების დემონსტრირება“, კერძოდ, ძალადობის დაუშვე
ბლობისა თუ კონფლიქტის მოგვარებისა და მართვის კონტექსტში, თუმცა არ არის ნახსენები ოჯახი. 

გენდერის გაცნობიერება. 
ძალადობისა და დისკრიმინაციის დაუშვებლობის კონტექსტში, სასწავლო გეგმა ასახავს თემას „გენდე
რული თანასწორობისა და იმ საზიანო სოციალური ნორმების შეცვლის მიმართულებით ადვოკატირება, 
რომლებიც ხელს უწყობს და აძლიერებს საზიანო პრაქტიკასა და გენდერული ნიშნით ძალადობის (GBV) 
სხვა ფორმებს“. თუმცა არ არის ნახსენები საზიანო სოციალური ნორმები.

ძალადობა და უსაფრთხოების შენარჩუნება. 
მედიაწიგნიერებისა და დეზინფორმაციის ამოცნობის ზოგიერთი კომპონენტი შესულია „მოქალაქეობის“ 
სასწავლო გეგმაში, რომელიც მოიცავს ამ კონცეფციაში შემავალ თემას „აღიარება იმისა, რომ სოციალური 
მედიის გამოყენებას ბევრი სარგებელი აქვს, მაგრამ ასევე შეიძლება უკავშირდებოდეს სახიფათო სიტუ
აციებსა ან კანონის დარღვევას“. 

ჯანმრთელობისა და კეთილდღეობის უზრუნველყოფის უნარები; ადამიანის სხეული და განვითარება; 
სექსუალობა და სექსუალური ქცევა.
აღნიშნული სამი ძირითადი კონცეფცია არ არის წარმოდგენილი ამ ასაკობრივი ჯგუფისთვის განკუთვნილ 
სასწავლო გეგმაში. თემები – „ჩამოთვალეთ, რა არჩევანი არსებობს მათთვის, ვისაც სურს ჰყავდეს შვილი, 
თუმცა უშვილოა“ და „ჩამოთვალეთ რისკის შემცირების რა სტრატეგიები გამოიყენება არასასურველი 
ორსულობის, სქესობრივი გზით გადამდები ინფექციებით (სგგი), მათ შორის აივ-ით ინფიცირებისა და 
სქესობრივი გზით გადამდები ინფექციების (სგგი) სხვებისთვის გადაცემის თავიდან ასაცილებლად“ – 
შესულია VII-IX კლასებისთვის განკუთვნილ ბიოლოგიის სასწავლო გეგმაში.

სექსუალური და რეპროდუქციული ჯანმრთელობა. 
ამ კონცეფციაში გაერთიანებული 11 თემიდან საგანში „მოქალაქეობა“ წარმოდგენილია მხოლოდ ერთი 
(„ადვოკატირება ყველას, მათ შორის, აივ-ით ინფიცირებული პირების, სტიგმასა და დისკრიმინაციისგან 
თავისუფალ გარემოში ცხოვრების უფლების დაცვის მიმართულებით“). 

მიუხედავად იმისა, რომ ადამიანის უფლებები და ბავშვის უფლებები ფართოდ არის წარმოდგენილი 
ეროვნულ სასწავლო გეგმაში, გენდერი და ნორმები ყველაზე მეტად რჩება ყურადღების მიღმა, როგორც 
ამას დიაგრამა 10 აჩვენებს. ერთ-ერთი რესპონდენტის (საქართველოს განათლებისა და მეცნიერების სამი
ნისტროს სასწავლო გეგმის შემუშავების კოორდინატორის) აზრით, ქვეყანაში გენდერი არასწორად და 
არასაკმარისად არის აღქმული, რაც მას სტიგმატიზებულ თემად აქცევს იმისთვის, რომ განიხილებოდეს 
მისი სასწავლო გეგმაში ჩართვა. მიუხედავად ამისა, სასწავლო გეგმაში აშკარაა, სხვადასხვა კონცეფციის 
მეშვეობით, თანასწორობის, დისკრიმინაციის დაუშვებლობისა და ძალადობის აღკვეთის მტკიცედ 
დანერგვისა და ადვოკატირების მცდელობა.

 დიაგრამა 10

0% 20% 40% 60% 80% 100%

ტიპი - დამოკიდებულებები

ტიპი - უნარები

აქცენტი - ნორმები

აქცენტი - გენდერი

აქცენტი - უფლებები

ტიპი - ცოდნა

შინაარსი სწავლის ტიპისა და აქცენტის მიხედვით    
(15–18 წლის მოსწავლეთა ასაკობრივი ჯგუფი)

წარმოდგენილია 
ნაწილობრივ 

წარმოდგენილია არ არის 
წარმოდგენილი

ინტეგრირება

შემაჯამებელი დიაგრამა 11 აჩვენებს, რომ საქართველოს ეროვნულ სასწავლო გეგმაში არასაკმარისად 
არის წარმოდგენილი ადამიანის სექსუალობის შესახებ განათლებასთან დაკავშირებული შინაარსი. ძირი
თადი თემები წარმოდგენილია ეროვნული სასწავლო გეგმის ისეთ კომპონენტებში, როგორიცაა ადამიანის 
უფლებები, დისკრიმინაციის დაუშვებლობა, ძალადობის დაუშვებლობა, შემწყნარებლობა, პატივისცემა, 
კომუნიკაციის უნარები, კონფლიქტის მოგვარება და რეპროდუქციულ ჯანმრთელობასთან დაკავშირებული 
რამდენიმე თემა. შესაძლებელია ითქვას, რომ სასწავლო გეგმა ფართოდ მოიცავს ადამიანის უფლებებ
თან დაკავშირებულ შინაარსს, ხოლო სექსუალობასა და სექსუალურ ქცევასთან დაკავშირებული საკითხები 
ყველაზე სუსტად არის წარმოდგენილი. საქართველოს განათლებისა და მეცნიერების სამინისტროს 
წარმომადგენელი რესპონდენტები განმარტავენ, რომ ამის მიზეზი ქვეყანაში არსებული სტიგმაა, რის 
გამოც ამ საკითხების სასწავლო გეგმაში გათვალისწინებაზე საუბრის დაწყებაც კი პრობლემურია. მეორე 
მხრივ, რესპონდენტებს მიაჩნიათ, რომ დაინტერესებულ მხარეებთან, მათ შორის, მშობლებთან მუშაობა, 
საბოლოო ჯამში, შედეგს გამოიღებს და საზოგადოება გააცნობიერებს ადამიანის სექსუალობის შესახებ 
განათლებასთან დაკავშირებული თემების მნიშვნელობას, რაც ამ თემების განათლების სისტემაში 
ეტაპობრივი დანერგვის წინაპირობა გახდება. 

 დიაგრამა 11

0% 20% 40% 60% 80% 100%

ამოცანები

პასუხი არ არის 
გაცემული

სასწავლო გეგმაში ჩართვა

წარმოდგენილია წარმოდგენილია 
ნაწილობრივ 

არ არის 
წარმოდგენილი

შედეგები ასევე ავლენს განსხვავებებს მოსწავლეთა სხვადასხვა ასაკობრივი ჯგუფისთვის განკუთვნილ 
სასწავლო გეგმებს შორის, მათში ძირითადი კონცეფციების ჩართვის თვალსაზრისით, რასაც თვალ
ნათლივ აჩვენებს ზემოთ მოყვანილი დიაგრამები: დიაგრამა 3, დიაგრამა 5, დიაგრამა 7 და დიაგრამა 9. 
მიუხედავად იმისა, რომ თითქმის ყველა ძირითადი კონცეფცია წარმოდგენილია და/ან გარკვეულწილად 
წარმოდგენილია ყველა ასაკობრივ ჯგუფში, არცერთი ასაკობრივი ჯგუფისთვის განკუთვნილ სასწავლო 
გეგმაში არ ფიგურირებს ძირითადი კონცეფცია „სექსუალობა და სექსუალური ქცევა“. სექსუალური და 
რეპროდუქციული ჯანმრთელობის (სრჯ) ძირითადი კონცეფციები ყველაზე მყარად წარმოდგენილია 5-8 
წლისა და 12-15 წლის მოსწავლეთა ასაკობრივ ჯგუფებთან, რაც შეიძლება აიხსნას ორი გარემოებით: (ა) 
II-IV კლასებში შემოღებულია სამოქალაქო განათლების ახალი საგანი „მე და საზოგადოება“, რომელიც 
ფოკუსირებულია ადამიანის უფლებებზე, გარკვეულწილად, გენდერზე, ძალადობაზე, ურთიერთობებზე, 

ჯანსაღ ჩვევებსა და უსაფრთხოებაზე; და (ბ) VII-IX კლასებში შესწორებულია ბიოლოგიისა და „მოქალაქე
ობის“ სასწავლო გეგმები, რომლებიც ფოკუსირებულია რეპროდუქციული ჯანმრთელობის თემებზე. 

ადამიანის სექსუალობის შესახებ განათლება შეფასდა მხოლოდ სასწავლო გეგმაზე დაყრდნობით, 
რადგან ის თემებიც კი, რომლებიც ეროვნულ სასწავლო გეგმაშია შეტანილი, არ არის გათვალისწინე
ბული მასწავლებელთა მომზადებისა და საგამოცდო პროგრამებში. რაც შეეხება მოსწავლეთა გამოცდებს, 
საშუალო სკოლის გამოსაშვები გამოცდები 2019 წელს გაუქმდა, თუმცა ადამიანის სექსუალობასთან 
დაკავშირებული თემების შეტანა შესაძლებელია საუნივერსიტეტო მისაღებ გამოცდებზე ისეთ საგნებში, 
როგორიცაა ბიოლოგია და სამოქალაქო განათლება.4  

საქართველოს განათლებისა და მეცნიერების სამინისტროს არ აქვს პოლიტიკა კლასგარეშე აქტი
ვობებისათვის. ამ სფეროში სამინისტრო ორი მიმართულებითაა ჩართული: (ა) შერჩეულ სკოლებში, 
სხვადასხვა ორგანიზაციასთან პარტნიორობით, შეიმუშავებს და ასრულებს პროექტებს კონკრეტულ 
თემებზე (მაგ.: ჯანსაღი კვება, ბავშვის უფლებები და ა.შ.); და (ბ) ეხმარება სხვა ორგანიზაციების მიერ 
შემუშავებული ინტერვენციების სკოლაში დანერგვას. 

4. 2022 წლამდე, საუნივერსიტეტო მისაღები გამოცდები მხოლოდ სამ საგანს მოიცავდა: ქართული ენა და ლიტერატურა, უცხო ენა და 
მათემატიკა ან ისტორია. ზოგიერთ სპეციალობაზე მისაღები გამოცდები მოიცავდა კონკრეტულ დამატებით საგანს – მაგალითად, 
ბიოლოგიას (სამედიცინო ფაკულტეტზე).	

სწავლებისა და სწავლის მიდგომები

სწავლებისა და სწავლის მიდგომების გასაანალიზებლად შესწავლილია ეროვნული სასწავლო გეგმა, 
სახელმძღვანელოების შედგენის პოლიტიკა და კანონი ზოგადი განათლების შესახებ. ისეთი ტერმინები, 
როგორიცაა „სექსუალური“, „სექსუალური განათლება“ და „სექსუალობა“ არ არის ნახსენები განათლების 
სისტემის დოკუმენტებში, მათ შორის, არც ეროვნულ სასწავლო გეგმაში. ფაქტობრივად, „ადამიანის 
სექსუალობის შესახებ განათლების პროგრამის“ იდეა ამჟამად ხორციელდება ბიოლოგიის, „მე და საზო
გადოება“, „მოქალაქეობა“ და „ფიზიკური აღზრდისა და სპორტის“ სასწავლო გეგმების ფარგლებში 
მოცემული თემების საშუალებით. 

 დიაგრამა 12

სწავლების მიდგომა. 
ეროვნული სასწავლო გეგმა ითვალისწინებს ერთიან – მოსწავლეზე ორიენტირებულ მიდგომას – ყველა 
საგნის სწავლებისა და სწავლის მეთოდოლოგიის ფარგლებში, იმ საგნების ჩათვლით (ბიოლოგია, 
სამოქალაქო განათლება, ფიზიკური აღზრდა და სპორტი), რომლებშიც ინტეგრირებულია ადამიანის 
სექსუალობის შესახებ განათლების თემები. 

სწავლების მიდგომა ამ თემის უძლიერესი კომპონენტია. ამის მიზეზი არის ის, რომ ეროვნული სასწავლო 
გეგმა სწავლებისა და სწავლის პროცესის ხუთ ძირითად საგანმანათლებლო პრინციპს მოიცავს და 
აყალიბებს ძირითად მეთოდიკურ ორიენტირებს. ასეთია:

0% 20% 40% 60% 80% 100%

მასალები მასწავლებლებისათვის

მასალები მოსწავლეებისათვის

მომსახურებებთან კავშირი

სასწავლო გარემო

სულ

სწავლების მიდგომა

სწავლებისა და სწავლის მიდგომები და გარემო 

წარმოდგენილია 
ნაწილობრივ 

წარმოდგენილია არ არის 
წარმოდგენილი

საგანმანათლებლო პრინციპები:

1.	 სწავლა-სწავლება ხელს უნდა უწყობდეს მოსწავლეთა შინაგანი ძალების გააქტიურებას.

2.	 სწავლა-სწავლება ხელს უნდა უწყობდეს ცოდნის ეტაპობრივად კონსტრუირებას წინარე ცოდნაზე 
დაფუძნებით.

3.	 სწავლა-სწავლება ხელს უნდა უწყობდეს ცოდნათა ურთიერთდაკავშირებას და ორგანიზებას.

4.	 სწავლა-სწავლება უნდა უზრუნველყოფდეს სწავლის სტრატეგიების დაუფლებას (სწავლის სწავლა).

5.	 სწავლა-სწავლება უნდა მოიცავდეს ცოდნის სამივე კატეგორიას: დეკლარატიულს, პროცედურულსა 
და პირობისეულს.

მეთოდიკური ორიენტირები: 

•		მოსწავლეზე ორიენტირებული მიდგომა

•		სწავლა-სწავლების პროცესში თანასწორუფლებიანობის დაცვა

•		სიღრმისეული სწავლება

•		მოსწავლის მოტივაციის გაზრდა

•		დისციპლინა 

•		მოსწავლეთა ჩართულობა

გარდა ამისა, პოლიტიკის დოკუმენტები, მათ შორის, ეროვნული სასწავლო გეგმა ხელს უწყობს სწავლე
ბისა და სწავლის მიდგომების, სტრატეგიებისა და პროცესების მრავალფეროვნებას, სწავლის შედეგების 
მისაღწევად. ამ მიზნით რეკომენდებულია სხვადასხვა სპეციალისტის მოწვევა, გაკვეთილების ჩატარება 
კლასის გარეთ და სხვა აქტივობების ორგანიზება, რისი გაკეთებაც თავისუფლად შეუძლიათ სკოლებსა და 
მასწავლებლებს.  

მასალები მასწავლებლებისათვის. 
არსებობს ორი ტიპის სახელმძღვანელოები მასწავლებლებისთვის: (1) მასწავლებლის სახელმძღვანელო 
კონკრეტულ საგანში, რომელიც მოსწავლის სახელმძღვანელოსთან ერთად ქმნის კომპლექსტს; და (2) 
მასწავლებელთათვის განკუთვნილი სახელმძღვანელოები სხვადასხვა თემაზე. 

მასწავლებლის წიგნს, მოსწავლის სახელმძღვანელოსთან ერთად, შეიმუშავებენ სახელმძღვანელოს 
ავტორები და/ან გამომცემლობები, ხოლო განათლებისა და მეცნიერების სამინისტრო, შეფასების 
კრიტერიუმების საფუძველზე, ამტკიცებს ან არ ამტკიცებს მათ. მოსწავლის სახელმძღვანელოზე დართული 
მასწავლებლის წიგნი მოიცავს მეთოდოლოგიურ და პრაქტიკულ მითითებებს მასწავლებლებისათვის, 
რომლებიც მათ ეხმარება კონკრეტულ თემებზე გაკვეთილების ჩატარებისას. ვინაიდან სხვადასხვა 
საგანში სახელმძღვანელოებს სხვადასხვა ავტორი და გამომცემელი ჰყავთ და არსებობს ალტერნატიული 
სახელმძღვანელოებიც, ზოგიერთი მათგანი შეიძლება გვაწვდიდეს უფრო დეტალურ ინფორმაციას ან 
ეტაპობრივ ინსტრუქციებს თითოეული გაკვეთილისთვის, ვიდრე სხვა.

გარდა ამისა, საქართველოს განათლებისა და მეცნიერების სამინისტრო და მისი ზოგიერთი დეპარ
ტამენტი ამზადებს სხვადასხვა სახელმძღვანელოს, მათ შორის, საგნობრივ სახელმძღვანელოებს 
მასწავლებლებისთვის, რაც სასწავლო გეგმის შესრულებას ემსახურება. აღნიშნული სახელმძღვანელოები 
მოიცავს პრაქტიკულ ინფორმაციას მასწავლებლებისათვის და ეხმარება მათ სასწავლო გეგმის 

უკეთ შესრულებაში, გაკვეთილის დაგეგმვასა და უკეთ ორგანიზებაში, გაკვეთილის მსვლელობისას 
ინფორმაციული და საკომუნიკაციო ტექნოლოგიების, საგანმანათლებლო პროცესისთვის მნიშვნელოვანი 
სხვა კომპონენტებისა თუ თემების ინტეგრირებაში. სახელმძღვანელოები შეიძლება მოიცავდეს 
მოსწავლეთა მიმდინარე შეფასების ნიმუშებსაც. ამასთან, პარტნიორი ორგანიზაციები, მათ შორის, 
არასამთავრობო ორგანიზაციები ასევე შეიმუშავებენ სახელმძღვანელოებს მასწავლებლებისათვის 
სხვადასხვა თემაზე.

ეროვნული სასწავლო გეგმა არის კომპეტენციებზე დაფუძნებული დოკუმენტი და მასში შესულია სწავლის 
შედეგები, რომლებსაც მოსწავლემ უნდა მიაღწიოს საფეხურის დასრულების შემდეგ. შესაბამისად, აღნიშ
ნული დოკუმენტი არ შეიცავს ისეთ დეტალებს, როგორიცაა თითოეული გაკვეთილის სწავლის მიზნები 
ან დეტალური ინსტრუქციები. მასწავლებლებს თავისუფლად შეუძლიათ შეიმუშაონ საკუთარი სასწავლო 
გეგმა, დასახონ მიზნები და განსაზღვრონ გაკვეთილების თანმიმდევრობა, შეფასების მეთოდები თუ სხვა 
კომპონენტები. მთავარია, ყველა აღნიშნული აქტივობა ემსახურებოდეს ეროვნული სასწავლო გეგმით 
თითოეული საფეხურისა და საგნისთვის გათვალისწინებული სწავლის შედეგების მიღწევას. გარდა 
ამისა, საქართველოს განათლებისა და მეცნიერების სამინისტრო მასწავლებლებს აწვდის საგნობრივ 
გაიდლაინებს, რომლებიც მოიცავს დეტალურ ინსტრუქციებს მასწავლებლებისთვის.

რაც შეეხება რესურსების რაოდენობას, უნდა აღინიშნოს, რომ საქართველოს განათლებისა და მეცნიერების 
სამინისტრომ მასწავლებლები უნდა უზრუნველყონ მათ მიერ დამტკიცებული მასწავლებლის წიგნებით, 
რომლებიც მოსწავლის სახელმძღვანელოს ერთვის. გარდა ამისა, მასწავლებლებისთვის ხელმისაწვდომია 
მათთვის შემუშავებულ სახელმძღვანელოთა უმეტესობის ელექტრონული ვერსიები. სამწუხაროდ, მასწავ
ლებლის სახელმძღვანელოები შემოტანამდე წინასწარ ძალიან იშვიათად ან საერთოდ არ იტესტება. 

მასალები მოსწავლეებისათვის: 
2013 წლიდან საქართველოს განათლებისა და მეცნიერების სამინისტრო უფასოდ აწვდის სასკოლო 
სახელმძღვანელოებს I-XII კლასის ყველა მოსწავლეს, მთელი ქვეყნის მასშტაბით. სასკოლო სახელ
მძღვანელოებთან დაკავშირებული პოლიტიკისა და შესაბამისი კანონმდებლობის თანახმად, საქართველოს 
განათლებისა და მეცნიერების სამინისტრო, ახალი სასწავლო გეგმის დამტკიცების შემდგომ, აცხადებს 
ღია კონკურსს შესაბამის საგნებში სახელმძღვანელოთა ავტორებისა და გამომცემლებისათვის. ავტორ
ებმა და გამომცემლებმა უნდა შეიმუშაონ სახელმძღვანელოები ეროვნული სასწავლო გეგმის სტანდარტ
ებზე, სწავლის შედეგებსა და მეთოდოლოგიურ პრინციპებზე დაყრდნობით. სახელმძღვანელოებს აფასებს 
საქართველოს განათლებისა და მეცნიერების სამინისტრო, საგანგებო კრიტერიუმების მიხედვით. გარდა 
საგნის სპეციფიკური მოთხოვნებისა, აღნიშნული კრიტერიუმები მოიცავს დისკრიმინაციის, ძალადობისა 
და სტიგმის დაუშვებლობას, სამართლიანობას, კულტურულ მრავალფეროვნებას, ადამიანის უფლებებსა 
და სხვა. სამინისტროს მიერ სახელმძღვანელოსთვის გრიფის მინიჭების შემდეგ, სკოლები ირჩევენ 
სასურველ სახელმძღვანელოებს (თუ არსებობს ალტერნატიული ვარიანტები, მაგალითად, ბიოლოგიის 
სახელმძღვანელოები, VII კლასებისთვის). ალტერნატიული სახელმძღვანელოები შეიძლება არ შეიცავდნენ 
ერთსა და იმავე შინაარსს. ამდენად, საჭიროა სახელმძღვანელოების დამატებითი ანალიზი, რათა 
შეფასდეს, ასახავს თუ არა ისინი ქვეყანაში ახალგაზრდების მრავალფეროვნებას.

სასწავლო გარემო.
პროგრამაში გარკვეულწილად წარმოდგენილია სასწავლო გარემოსთან დაკავშირებული ზოგიერთი საკ
ითხი. მაგალითად, როგორ შევუწყოთ ხელი შემწყნარებლობისა და სოლიდარობის კულტურის დანერგვას, 

სხვადასხვა პირობასა და სტატუსთან მიმართებით. თუმცა, მასში არ შედის ინფორმაცია, თუ როგორ უნდა 
მოგვარდეს მოსწავლეთა მიერ გამჟღავნებული სექსუალური ძალადობისა ან შევიწროების შემთხვევები. 

მომსახურებებთან კავშირი. 
სკოლის ბაზაზე არ არსებობს სექსუალური და რეპროდუქციული ჯანმრთელობის (სრჯ) მომსახურება, 
მაგალითად, კონსულტაციის ან კონტრაცეფციის საშუალებათა მიწოდების მიმართულებით. 

დიაგრამა 12 აჩვენებს, რომ სწავლებისა და სწავლის მიდგომები კარგად არის წარმოდგენილი საქარ
თველოს განათლების სისტემაში, მათ შორის, პოლიტიკის დოკუმენტებში, როგორიცაა ეროვნული 
სასწავლო გეგმა. შეიძლება ითქვას, რომ „სწავლებისა და სწავლის მიდგომები“ არის აღნიშნული სისტემის 
უძლიერესი კომპონენტი, სამართლებრივ და პოლიტიკის კონტექსტთან ერთად. ამის საპირისპიროდ, „მომ
სახურებებთან კავშირი“ სასწავლო გეგმის ყველაზე სუსტი კომპონენტია, რადგან არ არსებობს ზოგადი 
პოლიტიკა, რომელიც განსაზღვრავს ცენტრალური და/ან ადგილობრივი ხელისუფლების მიერ სკოლებში 
და სკოლის მოსწავლეებისთვის მომსახურებათა მიწოდებას, მათ შორის, სექსუალური, რეპროდუქციული 
და ფსიქიკური ჯანმრთელობის მიმართულებით. გარდა ამისა, სკოლებში ადამიანის სექსუალობის შესახებ 
განათლებასთან დაკავშირებული სტიგმა ჯერ კიდევ ძალიან მძლავრია, მიუხედავად იმისა, რომ ეროვნული 
სასწავლო გეგმა მოიცავს ამ სფეროსთან დაკავშირებულ გარკვეულ თემებს. 

მასწავლებელთა მომზადება

აღნიშნული თემის გასაანალიზებლად შესწავლილია კანონი ზოგადი განათლების შესახებ, მასწავლე
ბელთა პროფესიული სტანდარტი, დოკუმენტი „საგნობრივი სტანდარტები მასწავლებელთა უმაღლესი 
განათლების ფარგლებში“ და ორი უნივერსიტეტის მასწავლებელთა პირველადი მომზადების პროგრამები. 
გარდა ამისა, გაიმართა ინტერვიუ საქართველოს განათლებისა და მეცნიერების სამინისტროს მასწავ
ლებელთა პროფესიული განვითარების ცენტრის (TPDC) სპეციალისტთან, მასწავლებელთა ტრენინგების 
გამოსაკვლევად და იმის დასადგენად, მოიცავს თუ არა და რამდენად მოიცავს აღნიშნული ტრენინგები 
ადამიანის სექსუალობის შესახებ განათლების თემებს. ისეთი ტერმინები, როგორიცაა „სექსუალური“, 
„სექსუალური განათლება“ და „სექსუალობა“ არ არის ნახსენები განათლების სისტემის დოკუმენტებში, მათ 
შორის, მასწავლებელთა პირველადი მომზადებისა და პროფესიული განვითარების პროგრამებში.

 დიაგრამა 13

0% 20% 40% 60% 80% 100%

მასწავლებელთა პროფესიული 
მომზადების პროგრამა

განვითარება და მხარდაჭერა

სწავლების უნარები

სულ

სწავლებისა და სწავლის მიდგომები და გარემო 

წარმოდგენილია 
ნაწილობრივ 

წარმოდგენილია არ არის 
წარმოდგენილი

მასწავლებელთა ტრენინგს უზრუნველყოფს საქართველოს განათლებისა და მეცნიერების სამინისტროს 
მასწავლებელთა პროფესიული განვითარების ეროვნული ცენტრი, სახელმწიფო და კერძო უნივერსიტე
ტები და სხვა ორგანიზაციები. უნივერსიტეტები ემსახურებიან მასწავლებელთა პირველად განათლებას, 
ხოლო მათი პროფესიული განვითარება ეროვნულ ცენტრსა და სხვა ორგანიზაციებს ევალებათ. ვინაიდან 
არ არსებობს მასწავლებელთა პირველადი მომზადების ერთიანი პროგრამა ერთიანი შინაარსით, თითო
ეულ უნივერსიტეტს მასწავლებელთა მომზადების საკუთარი პროგრამა აქვს. საქართველოს განათლებისა 
და მეცნიერების სამინისტროს განათლების ხარისხის განვითარების ეროვნული ცენტრი შეიმუშავებს 
და ამტკიცებს „მასწავლებელთა უმაღლესი განათლების ფარგლებში საგნობრივ სტანდარტებს“. მასში 
ჩამოყალიბებულია უმაღლესი განათლების დაწესებულებებში მასწავლებელთა განათლებისადმი 
წაყენებული ზოგადი მოთხოვნები, რომლებიც კონკრეტულად მოიცავს სამ კომპეტენციას: პოზიტიური 
საგანმანათლებლო გარემოს ჩამოყალიბება; მოსწავლეზე ორიენტირებული და შედეგზე დაფუძნებული 
სასწავლო პროცესის დაგეგმვა, ორგანიზება და შეფასება; და პროფესიული განვითარება. რაც შეეხება 

ტრენინგის სისტემას მასწავლებელთა პროფესიული განვითარების მიზნით, იგი ცენტრალიზებულია. ამ 
მიმართულებით მასწავლებლებს ემსახურება საქართველოს განათლებისა და მეცნიერების სამინის
ტროს მასწავლებელთა პროფესიული განვითარების ეროვნული ცენტრი. საქართველოს განათლებისა და 
მეცნიერების სამინისტროს ასევე აქვს სხვა ორგანიზაციების მიერ შემუშავებული სასწავლო პროგრამების 
აღიარების პროცედურა, რაც, ფაქტობრივად, არ არის აქტიური.

მასწავლებელთა მომზადების პროგრამა. 
დიაგრამა 13 აჩვენებს, რომ მასწავლებელთა მომზადების პროგრამები – როგორც პირველადი მომზადების, 
ასევე პროფესიული განვითარების – არ მოიცავს ადამიანის სექსუალობის შესახებ განათლების თემებს.

მასწავლებელთა პირველად მომზადებას უზრუნველყოფს საქართველოს რამდენიმე სახელმწიფო და 
კერძო უნივერსიტეტი, ორი მოდულით: (1) 300 კრედიტიანი ინტეგრირებული (ბაკალავრიატი და სამაგისტრო) 
პროგრამა; და (2) 60 კრედიტიანი პროგრამა იმ სპეციალისტებისთვის, რომლებსაც უკვე აქვთ მინიმუმ 
ბაკალავრის ხარისხი შესაბამის საგანში და სურთ გახდნენ მასწავლებლები. 

იმის გასარკვევად, არსებობს თუ არა ცალკე კურსები ადამიანის სექსუალობის შესახებ განათლების მიმარ
თულებით ან რამდენად არის ეს თემები ინტეგრირებული არსებულ პროგრამებში, შესწავლილია მას
წავლებელთა მომზადების საგანმანათლებლო პროგრამები ორი უნივერსიტეტიდან (აკაკი წერეთლის 
სახელმწიფო უნივერსიტეტი იმერეთის რეგიონში და ბათუმის შოთა რუსთაველის სახელმწიფო უნივერსი
ტეტი აჭარის ავტონომიურ რესპუბლიკაში). ანალიზის შედეგმა დაადასტურა მოლოდინი, რომ ასეთი კურსები 
არ არსებობს. გარკვეული კომპონენტები ინტეგრირებულია ისეთ კურსებში, როგორიცაა: უსაფრთხო სკოლა 
და კონფლიქტების მოგვარება, მულტიკულტურული განათლება, საბუნებისმეტყველო მეცნიერებები, სას
კოლო გარემო და მოსწავლეთა ჯანმრთელობა. კერძოდ, ინტეგრირებულია შემდეგი კომპონენტები: ადამი
ანის უფლებები, გენდერი და მულტიკულტურალიზმი, სქესობრივი მომწიფების პერიოდის მახასიათებლები, 
ჯანსაღი ცხოვრების წესი, ჯანსაღი კვება, ჰიგიენა, ინფექციები, დამოკიდებულებები და კონფლიქტების 
მოგვარება. თუმცა ამ კურსებში კონკრეტულად არ არის წარმოდგენილი ადამიანის სექსუალობის შესახებ 
განათლების მთავარი კომპონენტები: სექსუალობა, სექსუალური ქცევა, პარტნიორებთან ურთიერთობა და 
სხვა.

საქართველოს განათლებისა და მეცნიერების სამინისტროს მასწავლებელთა პროფესიული განვითა
რების ეროვნული ცენტრის ორგანიზებული ტრენინგები არ არის სავალდებულო, არც ინტენსიური და არც 
სისტემატური. მასწავლებელთა პროფესიული განვითარების ეროვნული ცენტრი პერიოდულად აცხადებს 
რეგისტრაციას კონკრეტული მიმართულებით ტრენინგზე, რომლის გავლაც შეუძლიათ დაინტერესებულ 
მასწავლებლებს. მასწავლებელთა პროფესიული განვითარების ეროვნულ ცენტრს არასდროს მოუმზადე
ბია და, შესაბამისად, არასდროს გაუმართავს ტრენინგი „ადამიანის სექსუალობის შესახებ განათლების“ 
თემაზე; შესაბამისად, არ არსებობს ამ ტიპის განათლების სტანდარტებიც. 

თუ ტრენინგი არ არის ორგანიზებული საქართველოს განათლებისა და მეცნიერების სამინისტროს მიერ 
და ორგანიზატორებს მისი პოპულარიზება სურთ, უმჯობესია მიმართონ მასწავლებელთა პროფესიული 
განვითარების ეროვნულ ცენტრს. დაინტერესების შემთხვევაში, სკოლებსა და მასწავლებლებს თავის
უფლად და შეზღუდვის გარეშე შეუძლიათ მონაწილეობა ნებისმიერი ორგანიზაციის (მაგ.: საერთაშორისო 
და ადგილობრივი არასამთავრობო ორგანიზაციების, უნივერსიტეტების, კერძო ორგანიზაციების და ა.შ.) 
მიერ შემოთავაზებულ ტრენინგებში.  



41

სწავლების უნარები. 
ვინაიდან არ არსებობს „ადამიანის სექსუალობის შესახებ განათლების“ მიმართულებით 
მასწავლებლებისათვის განკუთვნილი და საქართველოს განათლებისა და მეცნიერების სამინისტროს 
მიერ დამტკიცებული ტრენინგის პროგრამა, შესაბამისად, უნდა დავასკვნათ, რომ SERAT-ით გათვალისწინე
ბული შინაარსი არ არის წარმოდგენილი მასწავლებელთა პროფესიული მომზადების პროგრამებში. 
ამავდროულად, ყველა ტრენინგმოდული უნდა მოიცავდეს (და, როგორც წესი, მოიცავს) ისეთ უნარებზე 
მუშაობას, როგორიცაა მოსწავლეზე ორიენტირებული აქტივობების წარმართვა; ცოდნის, უნარებისა და 
დამოკიდებულების შეძენაზე ორიენტირებული გაკვეთილების დაგეგმვა და ჩატარება; მოსწავლეებისთვის 
თანაბარი და ინკლუზიური გარემოს შექმნა.

პროფესიული განვითარება და მხარდაჭერა. 
სექსუალობის შესახებ განათლების კუთხით მასწავლებელთა პროფესიული განვითარება უყურადღებ
ოდაა დარჩენილი, რამდენადაც სასკოლო სისტემაში არ არსებობს შესაბამისი საგანი. თუმცა არის თემები, 
რომელთა მიმართულებითაც მასწავლებლები გადიან ტრენინგებს და იღებენ ინფორმაციას. ეს თემებია 
ბავშვის უფლებები და ძალადობის პრევენცია. როგორც ზემოთ აღვნიშნეთ, 2021 წელს საქართველოს 
განათლებისა და მეცნიერების სამინისტრომ, გაეროს მოსახლეობის ფონდსა (UNFPA) და არასამთავრობო 
ორგანიზაცია „თანადგომასთან“ პარტნიორობით, შეიმუშავა და პილოტირება გაუკეთა პროგრამა „ექიმის 
საათს“. ამ კლასგარეშე აქტივობას უძღვება სკოლის ექიმი და მოსწავლეებს მათი ასაკობრივი ჯგუფის 
საჭიროებებზე მორგებულ ინფორმაციას აწვდის, ესაუბრება შესაბამის თემებზე. ერთ-ერთი რესპონდენტის 
(საქართველოს განათლებისა და მეცნიერების სამინისტროს წარმომადგენლის) თანახმად, საქართველოს 
განათლებისა და მეცნიერების სამინისტრო გეგმავს პროგრამის გაფართოებასა და ეტაპობრივად 
დანერგვას საქართველოს ყველა სკოლაში. 

მონიტორინგი და შეფასება

დიაგრამა 14 აჩვენებს, რომ ადამიანის სექსუალობის შესახებ განათლების მონიტორინგი და შეფასება 
ძალიან სუსტია და, ფაქტობრივად, არ გამოიყენება განათლების სისტემაში. ამის ერთ-ერთი მიზეზი ის 
არის, რომ არ არსებობს ზოგადად სასწავლო გეგმის შესრულების მონიტორინგისა და შეფასების სისტემა. 
შესაბამისად, იმ საგნების სწავლება და სწავლა, რომლებიც ადამიანის სექსუალობის შესახებ განათლების 
თემებს მოიცავს, არ ექვემდებარება მონიტორინგსა და შეფასებას, მათზე არც მონაცემები გროვდება. 
2013 წელს საქართველოს განათლებისა და მეცნიერების სამინისტრომ დაიწყო პროგრამის დანერგვა 
სასწავლო გეგმის შესრულების მონიტორინგისთვის, შეიმუშავა შესაბამისი კონცეფცია და ინსტრუმენტები 
და მონიტორინგსაც შეუდგა ზოგადი განათლების სამივე საფეხურზე, თუმცა აღნიშნული პროგრამა აღარ 
არის აქტიური. 

ვინაიდან არ არსებობს არც ცალკე საგანი და არც პროგრამა ადამიანის სექსუალობის შესახებ განათლებაზე, 
თანაც, ეს თემა სუსტად არის წარმოდგენილი ქვეყნის განათლების სისტემაში, საქართველოს განათლებისა 
და მეცნიერების სამინისტროს და მის სააგენტოს – განათლების მართვის საინფორმაციო სისტემას (EMIS) 
– არც სტატისტიკური ინფორმაცია აქვს მის შესახებ. ასევე არ არსებობს ეროვნულ დონეზე სტატისტიკური 
მონაცემები ან ინფორმაცია აღნიშნული მიმართულებით სწავლების ხარჯების, სისტემატურობის, ან 
მოსწავლეების მიერ მიღებული სწავლის გამოცდილების შესახებ. 

აღნიშნული მონაცემების არარსებობის გამო, ქვეყანაში არ მოიპოვება ადამიანის სექსუალობის შესახებ 
განათლების მიმოხილვისა და შეფასების ინსტრუმენტით (SERAT) გათვალისწინებული და ეროვნული დონის 
შესაბამისი ინდიკატორები.  როგორც ჩანს, ეს მიმართულება არ განეკუთვნება პრიორიტეტულ სფეროებს.

განათლების მართვის საინფორმაციო სისტემა (EMIS) აწარმოებს გარკვეულ სტატისტიკას სასკოლო 
განათლების მიღმა დარჩენილ ბავშვებზე, ან იმ ბავშვებზე, რომლებიც არასრულ სასკოლო განათლებას 
იღებენ. სკოლები ვალდებულნი არიან, რეგულარულად მიაწოდონ ამ სააგენტოს ინფორმაცია მოსწავლეთა 
რაოდენობაში ცვლილებების შესახებ (მაგ.: რამდენმა ბავშვმა თუ მოზარდმა შეწყვიტა სკოლაში სწავლა, 
რამდენი გადავიდა სხვა სკოლაში და ა.შ.).

გაეროს მოსახლეობის ფონდისა (UNFPA) და გაეროს ბავშვთა ფონდის (UNICEF) ქვეყნის ოფისების 
მხარდაჭერითა და ძალისხმევით, ხელმისაწვდომია ინფორმაცია და მონაცემები სექსუალური თუ 
რეპროდუქციული ჯანმრთელობის (სრჯ) თემებზე, მათ შორის, ახალგაზრდების საჭიროებებზე ამ 
მიმართულებით. გაეროს ბავშვთა ფონდი (UNICEF) ქვეყნის მასშტაბით ატარებს მრავალინდიკატორულ 
კლასტერულ კვლევას (MICS). კვლევა მოიცავს ბევრ სექტორს, რომლებსაც ბავშვების ცხოვრებაზე გავლენა 
აქვს. ჩვეულებრივ, ტარდება მიღებულ მონაცემთა მეორადი ანალიზი, სხვადასხვა სექტორის მიხედვით, 
მათ შორის, სექსუალური და რეპროდუქციული ჯანმრთელობის (სრჯ) მიმართულებით. 

 დიაგრამა 14

მონიტორინგისა და 
შეფასების სისტემა

მონიტორინგი და შეფასება
წარმოდგენილია

წარმოდგენილია 
ნაწილობრივ 

არ არის 
წარმოდგენილი



43

პროგრამის თანმიმდევრულობა 

დიაგრამა 15 აჩვენებს, რომ ადამიანის სექსუალობის შესახებ განათლებას მყარი სამართლებრივი და 
პოლიტიკური კონტექსტი აქვს – არსებობს ბევრი შესაბამისი სამართლებრივი დოკუმენტი და სახელმწიფო 
პროგრამა. მიუხედავად ამისა, ეს კანონები არ არის ასახული განათლების დოკუმენტებში. ეროვნული სასწავ
ლო გეგმის ამოცანები და პრინციპები ზოგადი ხასიათისაა და ემსახურება უფრო ფართო კონცეფციების 
დანერგვასა და კომპეტენციების განვითარებას. ამდენად, ეროვნულ სასწავლო გეგმაში შესაძლებელია 
ადამიანის სექსუალობის შესახებ განათლებასთან დაკავშირებული თემების შეტანა. ახალგაზრდები 
(ფართო საზოგადოების მსგავსად) არ ფლობენ სრულყოფილ ცოდნას ადამიანის სექსუალობის შესახებ 
განათლების სხვადასხვა კომპონენტზე (მაგ.: აივ, სქესობრივი გზით გადამდები ინფექციები (სგგი), 
ურთიერთობები და ა.შ.). ამიტომ განათლების სისტემამ საკუთარ თავზე უნდა აიღოს პასუხისმგებლობა ამ 
მიმართულებით ინფორმაციისა თუ ცოდნის გავრცელებასა და შესაბამისი კომპეტენციების განვითარებაზე. 
ადამიანის სექსუალობის შესახებ განათლების თემების ჩართვა სასწავლო გეგმასა და მასწავლებელთა 
პროფესიული განვითარების პროგრამებში გამყარებული უნდა იყოს ყოვლისმომცველი მონიტორინგისა 
და შეფასების სისტემით, რაც ამ ეტაპზე საქართველოში არ არის ხელმისაწვდომი.

 დიაგრამა 15

სწავლება და სწავლა

ეროვნულ სასწავლო გეგმაში ჩართვა

რეკომენდაციები

კვლევის შედეგები მიგვანიშნებს, რომ ადამიანის სექსუალობის შესახებ განათლების ყველა კომ
პონენტი, მათ შორის, სასწავლო გეგმა, მასწავლებელთა პროფესიული განვითარების პროგრამები, 
მონიტორინგი და შეფასება საჭიროებს შემდგომ დახვეწასა და გაფართოებას. ყველაზე დიდი გამოწვევაა 
სექსუალობასთან დაკავშირებულ საკითხებზე მყარი სტიგმა საზოგადოებაში. სტიგმა კიდევ უფრო 
მძლავრია ბავშვებსა და სასკოლო განათლებასთან მიმართებით. ადამიანის სექსუალობის შესახებ 
განათლების ხელშესაწყობად გადასადგმელი ერთ-ერთი პირველი და მნიშვნელოვანი ნაბიჯი შეიძლება 
იყოს ღია და ინტენსიური საუბრები თემის გარშემო, სხვადასხვა არხის – სოციალური მედიის, პირისპირ 
შეხვედრებისა და ვებინარების – გამოყენებით, რომლებსაც გაუძღვებიან ჯანდაცვის სპეციალისტები, 
ბავშვთა ფსიქოლოგები, მედიცინის მუშაკები და სხვა სპეციალისტები. ამგვარი საუბრები ხელს შეუწყობს 
არა მხოლოდ ცოდნის გავრცელებას, არამედ სპეციალისტებს უფრო გაუმარტივებს საგანმანათლებლო 
პოლიტიკის, შესაბამისი სასწავლო გეგმისა და მასწავლებელთა მომზადების პროგრამების შემუშავებას. 

ქვემოთ მოცემული რეკომენდაციები შედგენილია მიმოხილვის შედეგებზე დაყრდნობით და ასახავს 
რესპონდენტთა გაჟღერებულ იდეებსაც.5 

სამართლებრივი და პოლიტიკური კონტექსტი

•		ადამიანის სექსუალობის შესახებ განათლების მნიშვნელობის გამყარება ძირითად პოლიტიკურ 
დოკუმენტებში, მათ შორის, განათლების სექტორის ფარგლებში შემუშავებულ დოკუმენტებში. 

•		ახალგაზრდებისათვის მომსახურების, მათ შორის, კონსულტაციის შეთავაზება სკოლის ბაზაზე.

ამოცანები და პრინციპები

•		ადამიანის სექსუალობის შესახებ განათლების მიმართულებით ბავშვებისა და ახალგაზრდების 
საჭიროებათა შეფასება, სასწავლო გეგმის შემუშავების პროცესში მათი ჩართვის სტრატეგიის 
შესამუშავებლად. 

•		მშობლების ჩართვა სასწავლო გეგმის შემუშავების პროცესში.

•		ადამიანის სექსუალობის შესახებ განათლების თემებზე კონსულტაციების გავლა შესაბამის 
სპეციალისტებთან. 

•		ადამიანის სექსუალობის შესახებ განათლების მნიშვნელობასა და საჭიროებაზე ინფორმაციის 
მიწოდება მოსახლეობათა სხვადასხვა ჯგუფისათვის, ამ საკითხთან დაკავშირებული სტიგმის 
აღმოსაფხვრელად და არსებული სოციალური ნორმების შეცვლის მიზნით.

5. ხათუნა ხაჟომია, ყოვლისმომცველი სექსუალური განათლების (CSE) კომპონენტის ხელმძღვანელი, არასამთავრობო ორგანიზაცია 
„თანადგომა“; ნიკოლოზ სილაგაძე, სასწავლო გეგმის ექსპერტი, საქართველოს განათლებისა და მეცნიერების სამინისტრო; მზია 
ვარაზაშვილი, ბიოლოგიის ექსპერტი, საქართველოს განათლებისა და მეცნიერების სამინისტრო.	

პროგრამის შინაარსი და მისი ინტეგრირება

•		ადამიანის სექსუალობის შესახებ განათლების შინაარსის ლოგიკური გადანაწილება და შეტანა ზოგა
დი განათლების ყველა საფეხურზე, ასაკზე მორგებული შინაარსის შექმნით, გაეროს განათლების, 
მეცნიერებისა და კულტურის ორგანიზაციის (UNESCO) სტანდარტების შესაბამისად; ყურადღების 
გამახვილება გენდერზე, ძალადობაზე (მათ შორის, სექსუალურ ძალადობაზე), ჯანმრთელობის შესა
ნარჩუნებლად საჭირო უნარებზე, სოციალურ ნორმებზე, სექსუალობაზე, სექსუალურ ქცევასა და სექ
სუალურ და რეპროდუქციულ ჯანმრთელობაზე (სრჯ); განსაკუთრებული სიფრთხილის გამოჩენა 9-12 
წლის მოსწავლეების ასაკობრივი ჯგუფისთვის განკუთვნილი მასალის მიმართ. 

•		ადამიანის სექსუალობის შესახებ განათლების სპეციალური კურსის შემუშავება და საშუალო საფე
ხურის მოსწავლეებისათვის განკუთვნილ სასწავლო გეგმაში არჩევითი საგნის ფორმით ჩართვა.

•		სკოლის ექიმის პროგრამის „ექიმის საათის“ განვრცობა და გამყარება; ამისათვის საჭირო ექიმების 
მომზადება/ტრენინგი, რომლის ფარგლებშიც ისინი გაეცნობიან, როგორ უნდა დაამუშაონ მასალა 
და მიაწოდონ მოსწავლეებს ადამიანის სექსუალობის შესახებ განათლებასთან დაკავშირებული 
ცოდნა, უნარები და დამოკიდებულებები. ქოუჩინგი მნიშვნელოვანია, რათა პროგრამა გეგმის მიხ
ედვით შესრულდეს, მოსწავლეთა საჭიროებებს მოერგოს და, ამავდროულად, მონიტორინგის 
შესაძლებლობა იყოს. 

სწავლება და სწავლა

•		მოსწავლეებისთვის, მასწავლებლებისთვის, მშობლებისა და სკოლაში დასაქმებული სამედიცინო 
პერსონალისთვის ციფრული რესურსების შემუშავება, ადამიანის სექსუალობის შესახებ განათლე
ბასთან დაკავშირებულ საკითხებზე ცნობიერების ამაღლების მიზნით. თუ ციფრული რესურსების 
მიწოდება შეუძლებელია შესაბამისი აღჭურვილობისა და ინტერნეტთან კავშირის უქონლობის 
გამო, საჭიროა ბეჭდური მასალისა და მარტივი სახელმძღვანელოების მომზადება, განსაკუთრებით, 
ქვეყნის ცენტრიდან მოშორებულ ტერიტორიებსა და თემებში; აღნიშნული მასალის შექმნა და/ან 
თარგმნა ეთნიკური უმცირესობების ენებზე. 

•		მომსახურებებთან კავშირის დამყარება, უფროსი მასწავლებლების, მანდატურებისა და სკოლის 
ადმინისტრაციის წარმომადგენლების მომზადებით/ტრენინგით, მოცემულ თემაზე მათი ცნობი
ერების ამაღლების მიზნით, რათა მათ, საჭიროების შემთხვევაში, სათანადო მხარდაჭერა 
აღმოუჩინონ მოსწავლეებს. 

მასწავლებელთა პროფესიული მომზადება/ტრენინგი

მასწავლებელთა პირველადი მომზადება/განათლება

•		ადამიანის სექსუალობის შესახებ განათლების თემების ჩართვა მასწავლებელთა პირველადი მომ
ზადების/განათლების პროგრამებში; საპილოტე პროგრამის შემუშავება და დანერგვა შერჩეულ 
უნივერსიტეტებში (ცვლილებები არსებულ პროგრამებში/სილაბუსებში, როგორიცაა დაწყებითი 
კლასების მასწავლებელთა ინტეგრირებული პროგრამა (300 კრედიტი) და საგნის მასწავლებელთა 
პროგრამა (60 კრედიტი)); მოცემული თემის ჩართვა პროგრამების პრაქტიკულ კომპონენტში, რათა 
მომავალ მასწავლებლებს საშუალება ჰქონდეთ სკოლებში პრაქტიკის ფარგლებში ჩაატარონ 
გაკვეთილები ადამიანის სექსუალობის შესახებ განათლების თემებზე.

•		სპეციალური პროგრამების შემუშავება (რომლებიც შეიძლება ჩაითვალოს აკადემიური პერსონალის 
პროფესიული განვითარების პროგრამებად) და სემინარების/ტრენინგების ჩატარება იმ აკადემიური 
პერსონალისთვის, რომლებსაც ევალებათ შესაბამისი კურსის წაყვანა; სემინარების ჩატარება 
უნივერსიტეტის იმ სტუდენტებისთვის, რომლებიც ზემოხსენებულ პროგრამებს გადიან და მასწავ
ლებლობის კარიერისთვის ემზადებიან. 

•		სპეციალური საგანმანათლებლო რესურსების შემუშავება აკადემიური პერსონალისა და სტუდენტე
ბისთვის (მაგ.: საკითხავი მასალა, საინფორმაციო ნაკრები, მეთოდოლოგიური სახელმძღვანელო და 
ა.შ.). 

•		ახალი სილაბუსების პილოტირება; პილოტირების შედეგების გაანალიზება, მიღებული ცოდნისა და 
გამოცდილების გაზიარება სხვა უნივერსიტეტებისთვის. 

მასწავლებელთა პროფესიული განვითარება/ტრენინგი

•		მასწავლებელთა პროფესიული განვითარების სტანდარტებსა და საგამოცდო პროგრამებში ადა
მიანის სექსუალობის შესახებ განათლებაზე თემების ჩართვის იდეის ადვოკატირება და თანამ
შრომლობა პარტნიორებთან

•		მასწავლებელთა პროფესიული განვითარების პროგრამის შემუშავება და განაცხადი მის 
აკრედიტაციაზე.

•		სკოლების მხარდაჭერის საპილოტე პროგრამის შემუშავება, რომელიც გულისხმობს მასწავლებ
ელთათვის ტრენინგების ორგანიზებას, ქოუჩინგს, გაკვეთილების მსვლელობაზე მონიტორინგსა და 
მასწავლებელთა ყოველწლიურ კონფერენციებს – თემის აქტუალობის, მისაღებობისა და მნიშვნე
ლობის წარმოსაჩენად; მონაწილე სკოლების რაოდენობის ეტაპობრივი გაზრდა. 

•		მასწავლებლების, მოსწავლეებისა და მშობლებისათვის ღია ვებინარების მოწყობა ადამიანის 
სექსუალობის შესახებ განათლების თემებზე, ადგილობრივ არასამთავრობო ორგანიზაციებსა და 
ასოციაციებთან პარტნიორობით. 

მონიტორინგი და შეფასება

•		საქართველოს განათლებისა და მეცნიერების სამინისტროს განათლების მართვის საინფორმაციო 
სისტემასთან (EMIS) ერთად გადაწყვეტილების მიღება, თუ რა მონაცემები შეგროვდება და გადაეცემა 
განათლების მართვის საინფორმაციო სისტემას (EMIS).

•		სასწავლო გეგმის გახორციელებაზე მონიტორინგისა და შეფასების გაძლიერება, გაკვეთილებზე 
დაკვირვება ადამიანის სექსუალობის შესახებ განათლების თემებთან დაკავშირებით. 

